
Génesis 1:1

Iyi ulitane e' wi tkénewami
Génesis

Si'kuaie yékkuo i' kié Génesis, €' wa kiane
che, iyi ulitane e’ wi tkénewgmi. Yeékkuo 1'
blatéule bot tsini. Et tsini e' dor capitulo
et do capitulo dabom ey0k ki et (1-11). Iét
tsini e' dor capitulo dabom eydk ki bot do
capitulo dabom skeydk (12-50). Et tsini e’
to se' a iyi kos e' wi pake. K4 jal ena ka
i' e' yone kewe. Nies fiiwe, nafiewe, diwo,
si'w0 ena békwoO e' yone tsawe. Es fiies
dayé, ka si, iyiwak, se' wépa ena alakolpa, €'
kos yo' Skékol to, e’ pake yékkud et tsini to.
Nies wes s'ditso tsd e'pa t6 i sulu wamblé'
ena 1 @' Skekol to ie'pa tsatkoie inui yoki,
e' tso' kitule yékkuo et tsini ki. Nies wes
s'ditsd pone'mi ka wa'fie senuk ditséwo wa
ditséw0 wa ena 1 kueki s'ttd tso' taié kua'ki
kua'ki, e' kos pake yékkuo et tsini to.

Yékkuo iét tsini to ikkache se' a to wes
Israel aleripa e'pa dé'bitu wém ekol kie
Abraham e'wa. Israel aleripa wa Skékol to
ibikeitsétke ka ulitane wakpa tsatkok inui
yOki. As e' wa tko, e’ kueki Skékol to Abra-
ham kl6o' iwak a. Abraham erblé' Skéekol
mik buaé, e' kueki Skékol to ittée me' ie' a.
E' tso' kitule yékku0 iét tsini ki.

Tte me' Skékol to Abraham a, e' € me'ito
Abraham ala Isaac ena Isaac ala Jacob e'pa
a. Jacob fie' & kié fiies Israel. E' kueki ie'
aleripa kieso Israel aleripa. Yékku0 iét tsini
é ki itso' kitule t6 wes Skéekol to Abraham,
Isaac ena Jacob, e'pa tsatké'bitu ibolokpa
kos yOki as tte me'ito ie'pa a e' wa tkd wake'.

Skékol to tyi ulitane yo'

1Tsawe ta kd jai ena kd i', e' y6'at Skékol
to. 2 Mik ie' to lyi ulitane tsd y0'mi, eta ka
wa'fie ké kiiku' yés. Kd sikéta'. Di' € me'r
iskié. Ka dor ttsettseé. Eré Skékol Wikol
shkdar di' tsaka.

3 Eta Skékol to iché: “jKa fiinu!”

Eta kd fiine. 41Ie' t6 isué to ka fiiwe €'
dor buaé, e' méatito fiweie. Ka ttsettse, €'
méatitd nafieweie. 5 Niwe, €' kiéit0d fiiwe. Ka
ttsettseé, e' kiéitd nafnewe. Ekké kanew¢éito
ka tsawe a.

6 E' bule es ta ie' t6 iché: “jlydonu wes
skatke kko dapee es di' shua iblatoie as ké
iwoOiérwane ni a!”

7 Eta es iyuéito di' blatoie. Es di' ate ka
jaishet ena k4 i' ki. 81 yuéitd, e' Kiéitd
kakoltto. Ekké kaneweéito eta ka de bot.

9E'bule estaie'iché: “iDi' ate kai'ki, e' ¢’
dapa'uka ek tsini éme as iy0k poppo doka!”

Eta es iyone. 10 Wé iyok poppo deka, €'
kiéit6 iy0k. Wé di' dapaneka, e' kiéito dayé.

Ie' isué t6 e' kos dor buaé. 11 E' ukudki ta
ie' to iché: “jIy0k ki iyi kud ulitane tskinu!
Kako wor ta' ese, fiies kal ulitane wor ta' ese
kos tskinu iwakmik iwakmik.”

Eta es ekképa tskine. 12 Es {yok ki {yi kua
ulitane tskine kako wor ta' iwakmik iwak-
mik, fiies kal wor ta' iwakmik iwakmik. Ie'
to isué to ekképa kos, e' dor buaé. 13 Ekké
kanew¢ito eta ka de mafiat.

14 E' hule es ta ie' iché: “I daloburta'
yonu ka jai a! Ekképa dor buaé ka blatoie
Niwe nafiewe, fies ikkachoie mik ta diwo de
kawo tkOwoie, nies ka shta'woie ena duas
tkoke e' jchenoie. 15 Ekképa kos daltburke
taié kai' ki.”

Eta es iyOne. 16 Es ie' t6 1 dal6burta’ taié
ese yuéat bok. Ikibiie dor ka fiiwoie fiiweie.
Wéne dalobur didshet e' dor olo'bunoie
nafieweie. 17 Ekképa méatito ka jai a
daldbunoie kd i' ki 18 iié nafie€, fiies ka fiwe
ka nafewe e' blatoie. Ie' t6 isué to ekképa
dor buaé. 19 EkKké kanewéito eta ka de tkél.

20E'bule es taie'to iché: “jlyiwak serke di'
a dayé a, e' kos yonu taié! jNies du ulitane
yOnu as iur kashuk a!”

21 Eta es iyiwak blublué serke dayé a,
ekképa yuéitd. Nies iyiwak kos serke di' a
ena dayé a ekképa yuéitd iwakmik iwak-
mik. E'su du ulitane yuéito, iwakmik iwak-
mik.

Ie' isué to ekképa kos dor buaé. 22 Eta
iyiwak yuéit0 e'pa aie' er buaé ché ttei'wa:
“a' alonu taié, di' kos, dayé kos, e' wa idka
taié. Nies as du alor taié ka wa'fie.”

23 Ekképa kanewéito eta ka de skel.

24 E' bule es ta ie' to iché: “jlyiwak serke
ka si ki, e' ulitane yonud iwakmik iwakmik!
ilyiwak uru, iyiwak kafiiru, iyiwak e' kuke
iski, ekké kos yonu iwakmik iwakmik!”



Génesis 1:25

25 Eta es ie' to iyiwak ulitane yué ka si ki
iwakmik iwakmik. Ie' t6 isué t6 ekképa kos
dor buae.

26 E' ukuoki ta ie' to iché: “Ditsé yudso
wes se' es as ie'pa tkdkaso ka 1' kos wkirie.
Nima, du, iyiwak uru, iyiwak kafiiru, iyi-
wak e' kuke iski, ekké kos tso' ka i' ki, €'
atdaéie'paulaa.”

27 Mik Skékol t6 s'ditso tsa yo',

eta iyuéitd wes ie' es;

Ie'pa yuéitd wém ekol ena alakol ekol.

28]e' er buaé chéie'paai'es:

“A' ala'r kdka taié,

a' alonu taié ka ulitane Kki.

Kai' kos e'kané u a' to.

Nima, du, ena iyiwak ulitane ekképa kos
wokir a' dor, e' wa u.”

29 E' ukuoki ta Skékol to iché ie'pa a:
“Ye' ttd ttsd. Iyi kua kos worta' farta', ese
méaty0 a' a fie. Nies kalwo ulitane katarta'
ku'yarta' ese kos méaty0 a' a kate ku'ye.
30 Eré iyiwak kafiiru, iyiwak uru ena du,
ekképa kos a kako méatyo kate.” Eta es iate.
31Te'isué to ekké kos dor buaé shute. Ekkeé
kanew¢ito eta ka de terol.

1Eskajaienakai, fiies iyi ulitane tso' iki,
e' yone gne se. 2Ka de kul eta i kos y0'bituitd
e' yone one, e' kueki diwo e' wa ie' ké
kanebléne. 3 E' diwo wa ké ie' kanebléneia
ka 1' yuok e' kueki ie' iché to diwo e' dor
buaé. Nies ie' iché t6 semana bit e' diwd
bata e' dor batse'r se' a.

Skékol Jehova to s'ditso tsd yué

41' dor kd jai ena kd i' tsd yOneat, e' pake.

Mik Skékol Jehovato kajaienakai'e'yo',
5e' kéwo ska' ta kam ie' t0 kali patko ka i'
ki, fiies ké yi ku' kd kanéuk. E' kueki kam
kal kuad tskir ena kam kako tskir. ¢ Eré di'
tskirke iyok a, e' to iyok kos nuweke. 7 Eta
Skékol Jehova to 1yok yué s'ditsoie ekol wak
dor wém. Eta ie' t0 iwoiké iyik a ta iyOne
se'le ttsé'ka.

8 E' ukuoki ta ie' t6 ka buaala yué ekwoki
diwo tskirke e' €ka, ka kie Edén ee. Eta
wém y0'it0, ' méatitd ka buaala e’ a senuk.
9 Ee ie' to kal ulitane wér bua'buaé, fiies

iwo dor buaé katano ese tské. Ka buaala
e' shusha, ie' t0 kal tské bolka. Kal elka dor
sene michoé e' kéli. Kal iélka e' dor iyi buaé
ena lyi sulué ese jchenoie e' kéli.

10 Edén ka shua di' tskirke eto, e' to ka
buaala nuweke. W¢é ka e' kkd dowa ee
di' e' ula jchérke doka tkéto. 11 Di' ula eto
kie Pison. E' tkokemi ka kie Havil4, e' kos
a. Ka e' ki oro tso'. 12 Oro e' dor oro
bua'bua. Nies kid masmas bua'bua, ese tso'
ena ak buabua kié dnice ese tso'. 13 Di'
ula éto tkokemi ka kie Cus, e' kos a. E' kie
Guihon. 14 Tula étd ska mir kd kié Asiria
diwo tskirke, e' éka. E' kié Tigris. Eta di' ula
bataie, e' kié Fufrates.

15 Mik Skékol Jehova t6 wém tsémi méat
ka buaala ate Edén e' shua as ikaneuito,
as ikko'nuito, 16 eta ie' to tte daldiéno i' mé
ia: “Ka buaala e' kéliwo ulitane katemibo.
17Eré iyi buaé ena iyi sulué ese jchenoie €'
kéliwo ké katar. Mik kal e' wo katébo, eta
be' duowaraé. E' kueki ké ikatar.”

18 E' ukuoki ta ie' to iché: “Keé idor bua'
wém a senuk ekorla. Suyo0 ie' a wapie yue
ekol ikimuk buaé.” 19 Eta iyiwak y6'it0 iy0k
wa ekkeé kos debitu iwa wém a sue to ima
ie'to ikie mekami. Ta wes wém to ikie méka
es iate. 20 Es wém to iyiwak uru ena iyiwak
kaniiru, fies du, ekkeé kos kié méka. Eré ké ie'
kimuk kune buaé ie' wapieie.

21 Eta Skékol Jehova t6 wém kapowéwa
taié, e' dalewa ie' to ichane yéttsa eto,
e' chka woiéwaneitd. 22 Ichane e' yuéito
alakolie ta idebitu iwa wém a. 23 Mik wém
to isué, eta ichéito:

“iI' je' dor ye' wak dichéw0 ena ye' wak
chka! Alakol dé'kawém wa, e' kuekiikirdaé
alakol.”™*

24 E' kueki weépa ké serpaia iyé ena imi
e'pa dapomik, iserdawa alakol ta. Ie'pa bol
serdaé fita, ta imia wes wak ekol é es.

25 E'késka' ta wém ena alakol iéter sume,
eré ie'pa ké wa jaé jcher.

3

S'ditso to Skekol tto dalosewéwa
1Tkabé tso' et0, e' erbikd taié s'kitd'woie
iyiwak kafiiruyo' Skékol Jehova to, ekkeé kos

tsata. Ka et taie' to alakol a ichaké:

* 2:23 Hebreoie tté kiane yénuk wém e' dor ish ena tté kiane yénuk alakol e' dor isha.

—¢Moki Skekol to iyé'at a' a to ka buaé
shua kal ulitane tso', e' wo ké katar yés?

2 Alakol to iiuté:

—Au, e' ké dor es. Ie' to sa' a iché to
kal ulitane wo katarmi. 3 Eré kal ar ka i'
shushaé, e' wo ké katanuk, ké e' kanuk sa'
a. E wamblé sa' t0, eta sa’' duOralur

4 FEta tkabé to iché alakol a:

—Au, e' dor kache. A' ké duépawa 5 e
wa ijcher buaé t6 mik kalwo e' katéwa a' to,
eta1doOr buaé,1dor sulué e’ jcherdaé a' wa
wes ie' wak wa ijcher es.

6 Eta alakol isué t6 kalwo e' wér buaé
katé. Ie' éna ikatak iyi jchenoie buaé. E'
kueki ie' to kalwo batsée, katéwaitd. E'
ukuoki ta ie' t0 imé iwém a, eta iwém
ikatéwa fiies. 7E' bet taidor sulu, 1 dor buaé
ese ane ie'pa éna, eta ie'pa wa ijchenewa
to ie'pa iéter sume. Eta ie'pa to kal kie
higuera, e' kdyOk yué banoie e' wa ie'pa €'
patréwa.

8 Siwa' bitsirke tsdli, eta wém ena 11akol
t0 Skékol ]ehova shkokedur ka buaé shua, e’
ttsé. E' yOki ie'pa e' blélur kal tso' tai€ ese
shua.

9Eré Skékol Jehova t6 wém kié ta ichaké:

—¢Wé be' tso'?

10Weém to iiuté:

—Ye' to ittsé t0 be' shkokedur kd buaala
shua. Ye' dur sume, e' kueki ye' suane be'
yoOki. E' kueki ye' e' bléwa be' yoki.

11 Eta Skékol to ie' a iché:

—¢Yibe'aiché to be' dur sume? Iché fia
to kalwo yé'y0 be' a to ké ikatar ¢e' katébg?

121e" t6 iiuté:

—Be't0 ye' a alakol me', ye' wapieie, e' to
ye' a kalwo mé kate. E' katéwayo0.

13 Eta Skékol Jehova t6 alakol a ichaké:

—¢ 10k bo iwamblé?

Ie' to iiuté:

—Tkabé to ye' kitéka, e' kueki ye' to
kalwo e' katéwa.

14 Eta Skékol Jehova to tkabé a iché:

—Iwamblébe'td, e'kuekiye'td be' aiche
to iyiwak kos shua be' & weirdaé michoé.
Kekraé be' shkoraé e' kuule be' batsi' ki ta
be' kkd a kd po mirawa. 15Be' ena alakél
meraaty0 fil bolokie. Be' aleripa kos ena
alakol aleripa kos, e'pa ate fiil boldkie fiies.

Alakol aleri ekol to be' wokir shka'weraé
ena be'to ie' kld kanifiak shka'weraé.

16 E' ukuoki ta ie' to iché alakol a:

—Mik be' ala kurketke eta be' weirdaé
siaré, idalé'r taié e' ttseraébo. Eré be' ki be'
wém kiardaé ena 1e doraé be' wokirie.*

17E" ukudki ta ie' to iché wém a:

—Be' t6 be' alakél ttd iuté, kalwo yé'yd
be' a to ké ikatar, e wa katébo. E'
kueki be' weirdaé fies. Be' kueki iyok
sulu'werawayo. Be'kanebloraé daréréé be'
chke yuloie. 18 fy6k ki dika'chka ena kako
sulusi, alordaé. Nies kalwo kafiiru katerabé.
19 Be' kawota kaneblok daréréé chkoie do
mik be' duowa, miane iyokie wes be' dor
kuaé es eta. Be' yone iyok wa, e' kueki be'
dOrane iyOkie.

20Weém tsd yone, e' kie Adan. Ilakél dor se'
mi tsd. E' kueki Adan to ikié méka Eva.t

21 Eta Skékol to datsi' yué ie'pa a iyiwak
kkuolit wa, ta ie'pa paiéitd. 22Eta ie' to iché:
“I'fieidorbuaéenaidorsulué,e'jcher ditso
wa wes se' wa ijcher es. E' kueki do' ie'pa
mi', sene michoé e' kéli wobatsok kate ta
iser michorak.”

23 E' kueki ie' t6 wém ena ilakol yéttsa
ka buaala tso' Edén e’ a, ta ipatkémiit0 iyOk
wakanéuk. fyok wa wém yone e' ki ipatkémi
kaneblok. 241e' to itré'wéshka, e' ukuoki ta
1 ttsé'ka pik ta' tso' ka jai a kie kérub, e'pa
tuléwaito ka buaala e' fialé ska' diwo tskirke
e' éka ikko'nuk. Nies tabé wonarke daloloé
ratkear siwa' ki, e' méatito as ké yi dowaia
sene michoé keéli ska'.

4

Cainto iél kie Abel, e’ ttéwa

1 Eta Addn sené Eva ta. Eva duneka ta
ila kune wém. Ikié mékaitd Cain.® Mik
ala kune, eta Eva to iché: “Jehova to ye'
kimé, e' kueki ye' ala kune ekdl wém.” 2 E'
ukuoki ta ila ska kune ek, e' kié Abel, Cain
él tsirla. Abel to obeja aloweke. Cain to dali
kuatkeke.

3 K4 et ta, Cain wa idali wone, ese kak mi
me Jehova a idaldioie. 4 Eta Abel wa ie'icha
mi fies. Ie' obeja tsa bua'bua, ese kak mi
ie'wa me Jehova a. Abel ena 1 méit0 e' wér

3:16 Mik be' ala kurketke...ie' doraé be' wokirie: Nies tté ' mane'wémiso i' es: Be' éna e' alakka be' wém ki, eré ie' e’

alOraka be' Kki.
ula a ide.

Jr 3:20 Eva: Hebreoie s'kie e' wa kiane cheé ttsé'ka.

4:1 Cain: Hebreoie s'kie e' wa kiane che ye'

buaé Jehova wa. 5 Eré ie' ké wa Cain ena i
méit0 e' sune es, e' kueki Cain uluneka taié,
iw0 yée sulué. 6 E' kueki Jehova t6 Cain a
ichaké: “;16k be' ulune wo yée sulu? 7 Be'
to 1 bua' upa, e'ma be' jafiuke tsuleé. Eré i
sulu wamblébo, e' kueki i sulu e' métér bér
be' panuk namuie e' aloka be'ki. Eré be' ké
e' alokka iki.”

8 K4 et ta, Cain t0 i€l Abel kiémi kafiika.
Mik ie'pa demi kafiika, eta ee Cain fippéka
iél ta eta iél ttéwaitd. 9 E' ukuoki ta bet,
Jehova t6 Cain a ichaké:

—:Wé be' €] Abel?

Cain to iiuté:

—Ye' ké wa ijcher.
kko'nukwak.

10 Skékol to ie' a iché:

—¢ 10Kk bo iwamblé es? Be' €l ttéwabo, €'
Pé téne taié iyok ki, e' nui tso' be' ki. E' ki ye'
kawota be' we'ikok. 11 E' kueki be' weirdaé
iyok ki wé be' t0 be' €l pé tko'wé, e' ki be'
yerattsay0. 12 Be' kaneblomi tai€, eré ké wa
woOrpa buaé. Be' kawota shkok ka wa'fie, ké
aenota'yes.

13Etaie' td Jehova iuté:

—E' daréré ye' a. Ké ye' a idalé'ttsénuk.
141'fie be' to ye' uyéttsa ka i' ki, e' ukuoki ta
ye' kawota shkok ka wa'fie kamié, ké a eno
ta'. Be' ké ku'ia ye'ta, e' kueki yi ye' kuéwa,
ese to ye' tterawa.

15Eré Jehova to iiuté:

—Yi be' ttéwa, ese ki weirdaé siaré taié
iskéie.

Eta Skékol to iwakyuée iwa kkachoie as
yi t0 ikuéwa, ese ké to ittdwa. 16 Eta Cain
e' yéttsa Jehova worki ta imia kd kie Nod ee,
ka e' ate Edén diwo tskirke e' kke.

17 Eta Cain sené ilakol ta. Iduneka ta ila
kune wak dor wém, e' kié Enoc. E' ukuoki
ta Cain t0 kd yué et, kie mékaito ila kie
wa Enoc. 18 Enoc dor Irad yé. Irad dor
Mehujael yé. Mehujael dor Metusael yé.
Metusael dor Lamec yé.

19 Eta Lamec senéwa alakdlpa bol ta. Ekol
kié Ada, ekol kie Sila. 20Eta Ada dé' alaé kie
Jabal. E' aleripa dor iyiwak aloukwakpa
e' serke ula youle datsi'tak wa ese a. 211e'
él kié Jubal. E' aleripa dor ma'ma kicha
ta' guitarra su ena ma'ma pulé su ese

Ye' ké dor ie'

T 4:25 Set: Hebreoie s'kie e' wa kiane ché ie' to imé.

bla'ukwakpa. 22Sila dé' alaé fiies kie Tubal-

Cain. E' aleripa dor tabechka kié bronce

ena hierro ese sté. E' kuta kie Naama.

23 K4 et ta Lamec to iché ilakdlpa a:

“A Ad4, a Sila, ye' tto ttso:

Weém ekol duladula t6 ye' shkao',

e' kueki ye' to ikotwa.

24Yi t0 Cain ttéwa, e' t0 iské tueraé siare,

eré yito ye' ttéwa, e' to iské ki tueraé jaishet
shute.”

25 Adén ala ska kékane ilakol ta wak wém.
Eva to iché: “Skékol to ye' a ala ské mé ekol,
Cain to Abel kotwa, e' skéie.” E' kueki ie' td
ikié méka Set.T

26 Nies Set de alaé wak wém kié mékaitd
Enos. E' kéwo ska' ta s'ditso to Skékol a iyi
tsa ki'mi ena idaldié'mi ikié Jehova e' wa.

S

Adan aleripa

1-2Mik Skékol to s'ditso tsd yo', eta iyuéitd
wesie'wak es. Ie'pa yuéitd wém ena alakol.
Ie' er buaé ché ie'pa a. Ie' t0 ie'pa yué, e'
diwo sha ta ikie mékaito s'ditso. I' dor Adan
aleripa e'pakie.

3Mik Adan ki duas de cien eyok ki dabom
mafay0Ok (130), eta ie' ala kune ekol, e' dor
wes ie' wak es, ikié mékaito Set. 4 E' ukuoki
ta ie' ki seneia duas cien paryok (800). E'
shua ie' ala'r ki kune wépa ena alakolpa.
5 Es ie' ki duas deka seraa cien suliyok ki
dabom mafiay0k (930) eta ie' blénewa.

6 Mik Set ki duas de cien eyok ki skel
(105), eta ie' ala wém kié Enos, e' kune. 7E'
ukuoki ta ie' ki seneia duas cien kuryok ki
kul (807). E'shua ie' ala'r ki kune wépa
ena alakolpa. 8 Es ie' ki duas deka seraa
cien suliyok ki dabom eyok ki bok (912) ta
iblénewa.

9Mik Ends ki duas de dabom suliy6k (90),
eta ie' ala wém kie Caindn, e' kune. 10 E'
ukuoki ta ie' ki seneia duas cien paryok
ki dabom eyok ki skel (815). E' shua ie'
ala'r ki kune wépa ena alakdlpa. 11 Es ie' ki
duas deka seraa cien suliyok ki skel (905) ta
iblénewa.

12 Mik Cainan ki duas de dabom kuryok
(70), eta ie' ala wém kie Mahalalel, e' kune.
13 E' ukuoki ta, ie' ki seneia duas cien

paryok ki dabom tkéyok (840). E' shua ie'
ala'r ki kune wépa ena alakolpa. 14 Es ie' ki
duas deka seraa cien suliyok ki dabop (910)
ta iblénewa.

15 Mik Mahalalel ki duas de dabom
teryok ki skel (65), eta ie' ala wém Kkie Jéred,
e' kune. 16 E' ukuoki ta, ie' ki seneia duas
cien paryOk ki dabom mafayok (830). E'
shua ie' ala'r ki kune wépa ena alakolpa.
17 Es ie' ki duas deka seraa cien paryok ki
dabom suliyok ki skel (895) ta iblénewa.

18 Mik Jéred ki duas de cien eydk ki
dabom teryok ki bok (162), eta ie' ala wém
kié Enoc, €' kune. 19 E' ukuoki ta, ie' ki
seneia duas cien paryok (800). E' shua ie'
ala'r ki kune wépa ena alakdlpa. 20 Es ie'
ki duas deka seraa cien suliyok ki dabom
tery0Ok ki bok (962) ta iblénewa.

21 Mik Enoc ki duas de dabom teryok ki
skel (65), eta ie' ala wém kieé Matusalén, e'
kune. 22Ie' t6 Skékol ttd é daldieke. Ma-
tusalén kune, eta ie' ki seneia duas cien
mafiayok (300). E' shua ie' alar ki kune
weépa ena alakolpa. 23 Es ie' ki duas deka
seraa cien mafiayOk ki dabom terydk ki skel
(365). 241e' sene' buaé Skékol ta, e' kueki ka
et ta Skékol wa ie' mitser ttsé'ka, e' kueki ké
ie'ku'ia.

25 Mik Matusalén ki duas de cien eyok ki
dabom paryok ki kul (187), eta ie' ala wém
kié Lamec, e' kune. 26 E' ukuoki ta, ie' ki
seneia duas cien kuryok ki dabom parydk
ki bok (782). E' shua ie' ala'r ki kune wépa
ena alakolpa. 27 Es ie' ki duas deka seraa
cien suliyok ki dabom terydk ki sulitu (969)
ta iblénewa.

28 Mik Lamec ki duas de cien eyok ki
dabom paryok ki bok (182), eta ie' ala kune
wém. 29 E' kié mékaitdo Noé.™ Mik ie' t6 ila
kie méka, eta ie' to iché: “Jehova to iyok
suluo'wa. E' kueki se' kawota kaneblok
daréré ikuatkoie; eré ala i' to se' keraé
enuk.” 30 Noé kune, e'itoki Lamec ki seneia
duas cien skeyok ki dabom suliyok ki skel
(595). E'shua ila'r ki kune wépa alakolpa;
31 Es ie' ki duas deka seraa cien kuryok ki
dabom kuryok ki kul (777) ta iblénewa.

32Noé ki duas de cien skeyok, e'itokjila'r
kune manfal. Ikibi kie Sem. Ishu ék kie
Cam. Ibata ék kie Jafet.

6

S'ditso i sulu é wambleke kekraé

1-2 Mik s'dits6 alonémi taié ka i' ki, eta
Skékol ala'r™ to isué to s'ditsd ala busipa
dor bua'buaala. E' kueki ie'pa t6 busipa
wa ie'pa wobatse ese tsélur. 3 Eré Jehova to
iché: “Dits6 dor dudta'wa ese wakpa. I'fieta
ye' ké t0 kaw0 mepaia ditso a seno ka taié.
Es iserdaé duas cien eyok ki dabom boyok
(120), ekké ulat.”

4 Mik Skékol ala'r bak senuk s'ditsd ala
busipa ta ala koka ie'pa ta, eta e' késka' ta
weépablublué, kakkeé, esepa welepa bak ka
i' ki. Nies e' ukuoki wépa esepa bakia. E'pa
dor pé' daréré kkeauleka tai€ ia'chki ta ese.

5 Jehova t6 isué to s'ditso t6 i sulu &
wambleke taié shute. I sulué & bikeitseke
ie'pa t0 kekraé. 6 E' kueki Skékodl er a
idalénene taié. Ie' t0 ibikeitsé: “Ké yo ditso
yudpa.” 7 Eta ie' iché: “Ditso yo' ye' to ka i'
ki, suyo e'pa ewéwa. Nies iyiwak kos serke
k4 si ki, e' eweraway®. ¢lie ye' to ie'pa yo'?”
8 Eré wém tso' ekol kie Noé, e' sueke Jehova
to er bua' wa.

Noé to kano bérie yué

9Tte ikké dor Noé pake.

Noé dor wém yésyésé Skékol worki.
Kekraé ie' to Skekol ttd daloieke buaé. Ie'
ekol é serke wes Skékol ki ikiane es. 10 Je'
alar dor mafal wépa kié Sem, Cam, ena
Jafet.

11 Skékol worki s'ditso tso' e' wamblok
sulu éme, fippok taié shute. 121Ie' t6 isué
to taié iyi sulué & tso' iyok ki. 13 E' kueki ie'
to Noé a iché: “Ye' to ibikeitsétke t0 ditso
kos tso' ka i' ki e' ewerawayo se. Ie'pa
hippOke taié shute ka i' ki. E' kueki ye' to
ditso kos tso' ka i' ki e' ewerawa seraa di'
taié wa. 14 E' kueki kano yud et bérie kal
bua'bua ese wa, e' shu blaté. Kano woar
tso' ipamik, e' wotd kidchka dalolo botsbots
ese wa u'rki ena ishua as di' ké tkdwaia.

* 5:29 Noé: Hebreoie s'kie e' wa kiane che enuk. * 6:1-2 Skékol ala'r: Ké s'wa ijcher moki to yi chéito es. Welepa to
ibikeitse to e' dor Skékol biydchokwakpaie 6 aknamaie eré Jesus to iché to esepa ké a senukwa s'ditso ta (Marcos 12.25).
Welepa ska t0 ibikeitse t6 e' dor s'ditsd wésele ser sulué. I wamblekerakito ese k& wér buaé Skékol wa, e' & jcher se'

wa.



Génesis 6:15

15 Kano yud batsi metro doka cien eyo6k ki
dabom mafiay0k ki skel (135 metros) ekké.
Nies isholé yud metro doka dabom boyok
ki bot ki shabots (22,5 metros) ekké. E' su
ispé yud metro doka dabom eyok ki mafiat
ki shabots (13,5 metros) ekké. 16 Kano ki
u yudka, eré kano kko ki iulat muat metro
shabots. Kano shu blatd mafiat kuo. Nies
iwékko yué et kano spé mik shkowaie kano
a. 17 Di' patkerayo {yi tso' ttsé'ka ka i' ki €'
kos ewowa. Ekké duOrawa seraa ka wa'fie.
18 Eré ye' tte meraé be' a to be' tsatkeraéyo
kano a di' yoki. Be' ala'r ena be' alakol ena
be' yakpa, e'pa tsumi e' ta kano a. 19E' su
iyiwak kua'ki kua'ki tso' ka si ki, e' idmi
kano a etd wé'fe eto alaki as itsatkér wes
be' es. 20 Iyiwak kos i6é kano a. Iyiwak
kua'ki kua'ki urta’, iyiwak uru, do iyiwak
e' kuke iski, e' kos iémi kano a, etdo wé'fie
etd alaki, as ké idudlur. 21 Nies chke ulitane
dapa'u bl6 be' a ena iyiwak a kate.”

22 Eta ekké kos wakanewé Noé to se wes
Skéekol to iché ia es.

7

Di'bak taié kai' ki

1-4 E' ukuoki ta Jehova td Noé a iché: “I'fie
kuiki ta ye' t0 kali patkeraé ka i' ki doka
ka dabom tkéyok (40) fiié nafieé. {E' wa lyi
ulitane yo' ye' to tso' ttsé'ka ka si ki, e' kos
ewerawayo yés! Eré ye' to isué to ditso
ulitane shua be' & serke buaé yésyésé wes
ye' ki ikiane es. E' kueki be' e' idka kano
a be' yamipa kos ta. Nies iyiwak batse'r™
kos ese tsumi doka kukto wé'fie kukto alaki.
Eré iyiwak ké dor batse'r, ese tsumi eto
weé'ne et0 alaki. E' su fiies du kua'ki kua'ki
tsumi doka kul weé'ie kul alaki as ké ierwa.
Kos tte chéyo be' a, e' wakaneu es.” 5 Eta €'
kos wakanewé Noé to yésyésé wes Jehova
to ie' aiché es.

6 Mik di' bak taié ka i' ki, eta Noé ki duas
tso' cien teryok (600). 7Ie' e¢'iékakano aila'r
ena ilakol ena iyakpa e'pa kos ta e' tsatkok
di' alorke taié e' yoki. 8-9lyiwak batse'r, e' su
iyiwak ké dor batse'r, iyiwak e' kuke ibatsi'
ki fies du, ekké kos dewa kano a Noé ta
bolka bolka wes Skékol to iché ia es.

Génesis 8:5

10K4 de kul, eta di' to ka katémitke. 11 Noé
ki duas de cien teryok (600), ki si' et ki ka
dabom eyok ki kul (17). E' diwo sha ta
iyOk tskirolone ta di' tso' idikia e' deka taié
ka wa'fie. Nies kd jaishet kkoburolone ta
di' biteshka taié kaliie ka i' ki. 12 Eta kali
yéne daréréé doka ka dabom tkéyok (40) fiié
nafieé. 13 Kali yénémi, e' diw0 sha ta Noé e’
iéka kano a ila'r ta. Ila'r kié Sem, Cam ena
Jafet. E' su ilakol, iyakpa mafnial, e'pa e' iéka
fiies ie' ta kano a. 14Ie'pa ta iyiwak ulitane
dewa kano a, iyiwak uru, iyiwak kafiiru,
iyiwak e' kuke iski ki ena du ulitane. Ekké
kos dewa kano a ie'pa ta. 15 Iyiwak kos
ekké dewa kano a bolkabolka. 16 E'shua imi
weé'fe eto alaki etd, wes Skékol to iché ia es.
E'one yés ta, Skékol to kano wékko wotéwa.

17Eta kali yénemiie doka kd dabom tkéyok
(40). Wes di' alor mirka es kano bat-
semirkaito. 18 Es di' ki alonémi taié ta kano
batsemirkaitdo buaé. 1920 Es di' aloneka
taié kabata kos blublué, e' tsata jaishet do
metro kul ekké. 21 Es kos iyi tso' ttsé'ka ka
si ki, ekképa duolur di' a se. Du kos, iyiwak
uru kos, iyiwak kafiiru kos, iyiwak e' kuke
iski kos, fiies s'ditso ekképa kos duolur yés.
221 kos tso' kd siKki ttsé'ka, e' enewa se. 23 Eré
Noé enaitso'ie' ta kano a, e'pa & tsatkéne.
Eta imalepa kos e' enewa. Es fiies iyiwak
ulitane ewéwa di' t6. Du ulitane, iyiwak
uru, iyiwak kaiiiru do iyiwak e' kuke iski,
ekké kosenewa seraa. 24Es di' ate iyok ki ka
doOka cien eyok ki dabom skeydk (150) ekké.

8

Di' sinewane

1 Eré Skékol ké éna Noé ché'wa. Nies
iyiwak ulitane tso' Noé ta kano a e' ké
ché'wa ie' éna. Ie' to siwa' patké as itd
di' siuwane ka wa'fie. Eta di' pasinemine
enaena. nyijk tskirolone e' woténene. Nies
ka jaishet kkoburolone e' wotérulunene. Eta
kali woklonewa ké yérku'ia. 3 Di' tso'ia €'
pasirmirne enaena. Ka de cien eyok ki
dabom skeyok (150), eta di' sirmir éme. 4 E'
ki si' de terdl (6) diwo de dabom eydk ki
kul (17), eta erpa kano sineka kabata kie
Ararat e' ki. 5 Eta di' pasinemiie. Si' de

* 714 Iyiwak batse'r: E' wa kiane che iyiwak k& dor fid ie'pa a. Se' welepa td iché iyiwak skitane.

dabop (10), e' tsa diw0, eta kabata kakkeé
ese Wénemitke.

6 E' ki ka de dabom tkéyok (40), eta Noé
to6 kano wékko tsitsir kkdppée. 7Ie' t6 du
016 su, e' émi et. Eré du e' ké dé'iane kano
a ie' urke wishwish dd mik di' sine eta. 8 E'
ukuoki ta ie' t0 nubol émi et isuoie to6 ka
sinene. 9 Eré di' tso'ia iyok ki, kam isirwa,
e' kueki nubél dene kano a. Keé ie' wa ka
ulat poppo kune e' tkowa. Noé to nubol
klo'wéwa ula wa ta itséwaneito kano a.

10 Te' t6 iska pané doka ka kul, eta ie' to
nubol ska émine. 11 K4 tuinemitke ta nubol
dene, e' wa kal ulatska debitu ika ki. Es
Noé éna iane t6 {yok ki sirmir. 12Ie' t6 iska
pané doka ka kul, eta ie' to nubol ska émine.
Nubol e' ké dé'iane.

13 Mik Noé ki duas tso' cien teryok ki et
(601), eta iyok pasinene. Eta si' kewe, e' tsa
diwo, ie' to kano ki u tso' e' kléttsa. Eta ie'
isué to iyok pasinene. 14 Kawo de si' et ki
diwo dabom boy0Ok ki kul (27), eta ie' isué
to iyok pasinene seraa. 15 Eta Skékol to ie' a
iché: 16 “Be' ' yéttsa kano a, be' alakol ta,
be' ala'r ta, be' yakpa ta fiies. 17 Es iyiwak
ulitane y6lurbo se. Du ena iyiwak uru ena
iyiwak e' kuke iski e' kos yélurbo kano a, as
imi' kd wa'fie alonuk taié ka wa idkne.”

18 Es Noé alakodl enaila'r ena iyakpa, e'pa
e' yélur kano a. 19 Es fiies iyiwak ulitane,
uru ena kafiiru ena iyiwak e' kuke iski, fiies
du e' kos e' yéttsa kano a se. 20 E' ukuoki ta
ie' t6 &k kataté ka'ie* et Jehové a. E' bata
kiie'to iyiwak batse'r ese jché fa'wéito etod
et Jehova dalbioie. Nies du batse'r jchéitd
fa'wéitd Jehova a etk etk. 21 Mik ishklé
alar buaé, e' demi Jehova ska' ta ittséitod
ta ibikeitséitd: “Eré ditso ia duladula doka
kéchke, eta 1 sulu é bikeitsekeitd. Eré ké yo
ka sulu'wepawaia ie'pa kueki. Es fiies ké y0
1kos tso' ttsé'ka e' ewewaia wes y0 iewéwa
es.

22“Ka1i'tso'ia,

eta dali kuatkérmi, iwa wOrmi;
kaba tso’, kase tso' flies;

kali tso', duas tso' fiies;

ka niwe tso', ka nafewe tso' fiies.”

* 8:20 Ak kataté ka'ie: E' wa kiane ché si'kuaie altar.

9

Skékol Jehova to ittée mé Noé a
1Eta Skékol er buaé ché Noé a iiies ila'r a
ta ichéito ie'pa a: “A’ alonu taié. Ka wa'fie
wa iéne a' ala'r wa. 2 Ditso yoki iyiwak uli-
tane suardaé. Iyiwak ulitane urke kashuk
a enaiyiwak serke kd siki ena iyiwak serke
dayeé a, e' kos ate a' dikia. 3 Iyiwak ulitane
ena kalwo ena kako e' katémi a' to wé kiane
a' ki ese. E'kos méaty0 a' a katanoie. 4 Chke
ulitane katémi a' to, eré ké ikatar ipé ta, se'
serke s'pé mik e' kueki. > Se' serke s'pé mik,
e'kueki ké se' meneat fii ttokwa, e' nuita'. Yi
to ekol ttéwa, ese kichatérdaé. E' su iyiwak
we t0 s'ttéwa, ese kawoOta ttéwa fies. A' wé to

s'ttéwa, ese nui patueraéito ye' a.

6 “Skekol to s'ditso yo' wes ie' es,
e' kueki yi to se' ttéwa,

ese wak kawota' ttewa wake'.
7Ereé a' alonu taié,

ka wa'ne wa id ala'r wa.”

8 Nies Skékol to iché Noé a ena ila'r a:
910 “I'fie ye' tté mukeat a' a ena iyiwak ¢’
yéttsa kano a a' ta, e' kos a. 11 Mokié ye'
to a' a iche to ye' ké to ditso ena iyiwak
tso' kd wa'fie, e' kos ewepawaia di' wa. Di'
ké dopaia kd wa'fie sulu'ukwa wes itka es.”
12-13 Ye' t0 shkaba' tkekear mo shua iwa
kkachoie a' a ena ditso ulitane a to ye' tte
méaty0 a' a ena iyiwak kos a kekraé. 14 Mik
ye' to mo patké ta e' shua shkaba' tkéne e'
wérmi, 15 eta ye' énaiane to ye' tte me'atbak
a' a ena iyiwak kos a to ké ye' to ditso ena
iyiwak ulitane ewepawaia di' wa. 16 Es
mik shkaba' tkéne moO shua e' suéyo, eta
bet ye' éna idaa to ye' tté me'at ditso a ena
iyiwak kos a michoé kekraé. 17 E' dor iwa
kkachoie t0 ye' tte me'atbak ditso ulitane a
Nies iyiwak tso' ka i' ki e' kos a.” Es Skékol
to Noé a iché.

Noé ala kié Cam e' ké wa iyé dald ta’
18Noé ala'r e' yé'lur kano a, e'pa kie Sem,
Cam ena Jafet. Cam dor Canadn yé. 19E'pa
maifial dor Noé ala'r. Ie'pa aleripa to ka wa
1€ne.

20 Noé dali kuatkémi. E' shua uva ku-

atkéitd. 21 K3 et ta ie' tdo uva did shkoshko

e'yé ta e' to ie' ttéka tai€. Ie' datsi' yéttsa ta
ianewa iski sume iu a. 22 Cam dor Canadn
yé, mik e' to iyé sué sume, eta ie' mia
ibiy® chok iélpa bol e'pa a. 23 Eré Sem ena
Jafet e'pa ké éna iyé tér sume e' suak. E'
kueki ie'pa to datsi' klo'wéwa, imékarakito
e' 0' bataki ta ie'pa shkémi tsikka iwOtrélur
banet do wé iyé tér ee ta ipabakéwa datsi' '
wa.

24Noé tté taié blo' to e' ti'lneka. Mik ie' wa
ijchenewa ila tsirla ék ké wa ie' dal6iéne',
25 eta ichéito:
“iAs Canaan kawo tko sulué!
ile' weirdaé siaré shute kloulewa iélpa bol

e'pa kane mésoie!”

26 E' ukuoki ta iki chéito:

“iJehova dor Sem Keékol as e' kikarka!

As Canaan aleripa kanebld Sem aleripa a
ikané mésopaie.

27 As Skékol kawo buaé mu Jafet a asie' alor
michoé.

As Jafet ditséwOpa ser Sem yamipa ska'.

As Canaan aleripa kanebld ie' a kloulewa
ikané mésopaie.”

28 Di' bak taié ka i' ki, e' ukuodki ta
Noé sene'ia duas cien mafayok ki dabom
skeyok (350). 29 Mik ie' blénewa, eta ie'
ki duas tso' cien suliyok ki dabom skeyok
(950).

10
I' dor Noé aleripa kie

1 Noé ala'r kie Sem, Cam ena Jafet. Di'
bak taié e' ukudki ta ie'pa wak ala'r kune.
Ikképa dor Noé aleripa kie.

2 Jafet ala'r wépa dér GOmer, Magog,
Madai, Javan, Tubal, Mésec, ena Tiras.
3 GOmer, e' ala'r wépa dor Asquenaz, Rifat,
ena Togarma. 4Javane'ala'r wépa dor Elisa,
Tarsis, Quitim ena Rodanim. 5 E'pa kos
dor Jafet aleripa. Ie'pa fii blatérak ulawa
ulawa. Es ika yuérakito tseé iwakpa a dayé
kkomik. Ittd kua'ki kua'ki iwakpamik.

6 Cam ala'r wépa dor Cus, Misraim, Fut,
ena Canadn. 7 Cus ala'r wépa dor Sebd, Hav-
il4, Sabta, Raama ena Sabteca. Raamad ala'r
wépa dor Seba ena Dedan. 8 Cus dor wém
kie Nimrod, e' yé. Nimrod de keweie blu'

* 10:25 Péleg: Hebreoie s'kié e' wa kiane cheé fii blabatse.

daréréé ka i' ki. 9Jehova ttd wa Nimrod dor
yéria poé. E' kueki tte i' meneat se' a: “Be’
dOr yéria poé Skékol ttd wa wes Nimrod es.”
10 Mik Nimrod bak ka kié Sinar, e' wokirie
eta k4 e' shua k& tso' tkél kié Babel, Erec,
Acad, ena Calné. E' kos dor ka bua'ie ese.
11Weém e' yéttsa Sinar a ekol kie Asur. E' mia
ka banet. Eta ee ie' ka yué tkél kié Ninive,
Rehobot-ir, Quélah ena Resen. 12 Resen dor
ka bérie. E' ate Ninive ena Quélah, e' shusha.

13 Eta Misraim aleripa mia ie'pa
ikké wakpaie: ludeowak, anameowalk,
lehabiwak, naftuhiwak, 14 patruseowak,
casluhitawak, ena caftoritawak. Filiste-
owak datse caftoritawak wa.

15 Canadn dor Siddn yé. Sidon dor ie' ala
tsa. Ie' ala ska kie Het. 16 Canaan aleripa
mia ie'pa ikké wakpaie: jebuseowak,
amorreowak, gergeseowak, 17 heveowalk,
araceowak, sineowak, 18 arvadeowak,
semareowak ena hamateowak. Ka taié
ta e' wakpa kos fii blabatsérak ponemi ka
kua'ki kua'ki. 19 Canaanwak ka ate ka kié
Sidon dowa ka kie Gaza. Gaza ate ka kie
Guerar e' kke. Nies ie'pa ka ate dowa ka kié
Lesa diwo tskirke e' kke. Lesa ate ka tkél
kieé Sodoma, Gomorra, Adma ena Seboim
e' kke. 20 E' wakpa kos dor Cam aleripa.
Ie'pa i blabatsérak ulawa ulawa. Es ika
yuéitorak tseé iwakpa a. Ittd kua'ki kua'ki
iwakpamik.

21 Nies Sem dé' alaé, e' dor Jafet él kibi
ék. Heber ala'r kos dor Sem aleripa. 22Sem
alar dor Elam, Asur, Arfaxad, Lud ena
Aram. 23 Aram ala'r dor Uz, Hul, Guéter
ena Mas. 24 Arfaxad dor Sélah yé. Sélah dor
Heber yé. 25 E' ukuoki ta Heber ala de bol.
Ekol kie Péleg.” E'kéwo ska' ta sulitane fii
blabatsérak, e' kueki ikié mékaito es. I1€kol
kié Joctdn. 26 Joctan ala'r dor Almodad,
Sélef, Hasar-mavet, Jérah, 27 Hadoram, Uzal,
Dicl4, 28 Obal, Abimael, Seb4d, 29 Ofir, Hav-
il4, ena Jobab. E'pa kos dor Joctan ala'T.
30 Te'pa serke kd micho ka kié Mesa tkoro
ka kie Sefar e' shuulat a. Sefar ate kabata
a, wé diwo tskirke, e' kke. 31 E' wakpa kos
dor Sem aleripa. Ie'pa fii blabatsérak ulawa
ulawa. Esika yuérakito tseé iwakpa a. Ittd
kua'ki kua'ki iwakpamik.

32 Pé' kos ekképa dor Noé aleripa kie
kitule wes iditséw0 kua'ki kua'ki ena wé
iserke ka kua'ki kua'ki es. Di' bak taié, €'
ukuoki ta se' alOnene taié e' i blabatsérak
ka wa'fie.

11

Skékol to s'ditso ké ttok kua'ki kua'ki

1Kuaé ta sulitane ttoke tté etokicha & wa.
2 Mik ie'pa miyaldak diwo tskirke, e' €ka,
demirak kakkue kié Sinar ee, eta ee ie'pa
e' tséat senuk. 3 K3 et ta ie'pa iché fii
a: “Mishkarak skauchka yuok blok su, e’
kukuesd bo' a as imi'a daréréé u yuoie.”
Es iwakanewérakito ak skéie. Nies kidchka
dalolo botsbots ese wa ibatsérakito 1 tso'
shutuule ese skéie. 4 E' ukuoki ta iska
chénerakito fii a: “Mishkarak ka blublu
yuok. E'shua u yudso kakkeé doka ka jai a.
Es se' e' chomi buaé kéképa taié ena ké se'
kawota fil blabatsok kd wa'fie.”

5 Eré Jehova e' éwa isaukrak to ie'pa ka
blublu yueke ena u kakkeé yuekerakito.
6 Eta ie' to ibikeitsé: “Ie'pa dor ka etké wak
ena ittorak etké fiies, e' kueki ie'pa to kane
i' kékami. E' ukuoki ta ké 1 a ie'pa woklonuk.
Ie'pa sermi wes ie'pa ki ikiane es. 7E' kueki
suy0 ie'pa ke ttok kua'ki kua'ki as ke ifii ttd
ania.”

8 Es Jehova to iblabatsérak ka wa'fie. Ee
ie'pa ka yué e' kané wopanere. 9 K4 e' ki
Jehova to ie'pa ké ttok kua'ki kua'ki ena
iblabatsérakit6 ka wa'fie. E' kueki ka e’
kinewa Babel.*

Sem aleripa

101" dor Sem aleripa kie. Di' bak taié,
e' ukuoki duas bok, e' kéwo ska' ta Sem
ki duas tso' cien eyok (100). Eta ie' ala
kune wém kié Arfaxad. 11 Arfaxad kune,
e' ukuoki Sem ki seneia duas deka cien
skeyok (500), etaie'ala'r ska kune wépaena
alakolpa.

12 Mik Arfaxad ki duas tso' dabom
marfiayok ki skel (35) eta ie' ala kune wém,
e' kie Sélah. 13 Sélah kune, e' ukuoki ta
Arfaxad ki seneia duas cien tkéyOk ki
mafial (403), eta ie' ala'r ska kune wépa ena
alakolpa.

* 11:9 Babel: Hebreoie s'kie e' wa kiane ché chilineka.

14 Mik Sélah ki duas tso' dabom mafiay6k
(30), eta ila kune, e' kié Heber. 15 Heber
kune, e' ukuoki ta Sélah ki seneia duas cien
tkéyok ki mafial (403), eta ie' ala'r ska kune
wépa ena alakolpa.

16 Mik Heber ki duas tso' dabom
mafayok ki tkél (34), eta ila kune, e' kie
Péleg. 17 Péleg kune, e' ukuokj ta Heber ki
seneia duas cien tkéyok ki dabom mafiay0k
(430), eta ie' alar ska kune wépa ena
alakolpa.

18 Mik Péleg ki duas tso' dabom mafiay0k
(30), eta ila kune, e' kié Reu. 19 Reti kune, €'
ukuoki ta Péleg ki seneia duas cien boyok ki
sulitu (209), eta ie' ala'r ska kune wépa ena
alakolpa.

20 Mik Reu ki duas tso' dabom mafiayok ki
bok (32), eta ila kune, e' kié Serug. 21 Serug
kune, e' ukuoki ta Reu ki seneia duas cien
boyok ki kul (207), eta ie' ala'r ska kune
wépa ena alakolpa.

22Mik Serug ki duas tso' dabom mafiay0k
(30), eta ila kune, e' kié Nahor. 23 Nahor
kune, e' uku0ki ta Serug ki seneia duas cien
boyok (200), eta ie' ala'r ska kune wépa ena
alakolpa.

24Mik Nahor ki duas tso' dabom bdy6k ki
sulitu (29), etaila kune, e' kié Térah. 25 Térah
kune, e' ukuoki ta Nahor ki seneia duas
cien ey0k ki dabom ey0k ki sulitu (119), eta
ie'ala'r ska kune wépa ena alakolpa.

26 Mik Térah ki duas tso' dabom kuryok
(70), €' ukuoki ta ie' ala'r kune manal. Ala'r
e'pa kie Abram, Nahor ena Haran.

Térah ala'r

27 E'pa dor Térah ala'r. Térah dér Abram,
Nahor ena Haran, e'pa yé. Haran, e' dor Lot
yé. 28 Hardn blénewa kewe iyé Térah e' yoki
ka kie Ur ee. Ka e' ate Caldea. Ie' blénewa
wé ie' kune ee.

29 Abram senéwa alakol kie Sarai, e' ta.
Nahor senéwa alakol kie Milca, e' ta. Milca
dor Haran ala busi ena Isca kuta. 30 Sarai ké
dota' alaé.

31 Térah e' yéttsa Ur, dor caldeawak ka
e' a. Ie' ala Abram ena itala kie Lot dor
Haran ala ena iyak kié Sarai e'pa mia ie' ta.
Warma ie'pa mird doka kd kié Canaan ee,
eré ie'pa demi ka kié Hardn, eta ee ie'pa €'

tséat senuk. 32 Ee Térah blénewa. Ie' ki duas
tso' cien boyOk ki skel (205).

12

Jehova tté Abram ta

1Mik Abram bak senuk k4 kiée Ur ee, eta
Jehovatoie'aiyé" “Be'ka enabe' ditséwlpa
ena be' yé yamipa, e' muat ta be' yushka
senuk, kd kkachekeyo be' a ee. 2K3 e' ki
ye' to be' aleripa alOweraé taié. Ie'pa dOraé
ka taié wakpaie. Ye' er buaé choraé be' a.
Ye' t6 pé' taié keraé be' kkeokka taié. Nies
be' er buaé choraé pé' taié a. 3 Wépa er
buaé ché be' a, esepa a ye' er bua' choraé.
Weépa to alibché be' ki, esepa we'ikerayo.
Be' batamik ye' er buaé choraé ka ulitane
wakpa a.”

4 Eta Abram e' yéttsa kd kie Hardan wes
Jehova to0 ie' a iyé' es. E' késka' ta ie' ki
duas tso' dabom kuryok ki skel (75). Ie' mia
Canaan. 5 Eta ie' wa iyamipa mitser seraa.
Ilakol kié Sarai ena ilayok kié Lot ena lyi
ulitane tso'rak iwa, ekké kos mitserak iwa.
Nies Haran wakpa welepa tso' ie' wa kane
mésoie, €' mitser ie' wa. Mik ie' demi
Canaadn, 6 eta ie' tkami ka kos ekké domi ka
kie Siquem ate Canaan ee. Ee ka ate kie
Moré. Ee kos klo ar elka. Canadnwakpa a
ka e' dor ka daloiérta' ese. (E' kéwo ska' ta
Canaanwakpa serkeia ee.) 7 Eta ee Jehova
e' kkaché Abram a ta ichéito ia: “Ka i'
meraéy0 be' ditséwo a.”

Eta Abram t6 ak kataté ka'ie et iyiwak
jchoie Jehova daldioie ee Jehova e' kkayé'
ie' a e' kueki. 8 E' ukuoki ta imia ka dor
kabataie ate Betel diwo tskirke e' éka. Eta
eeie'sené ekuolo. Ka e' ate Betel ena ka kie
Ai e' shuulat a. Ee ie' to dk ska kataténe et.
Eeie'to Jehova dal6ié. 9E' ukudki ta Abram
mia enaena Négueb kke.

Abram mia Egipto

10 E' kéwo ska' ta ketba tkénewa poé
ka e ki. Ké 1 ta' kate wé Abram serke
ee. E' kueki ie' mia Egipto senuk ekuolo.
11 Abram dokemitke Egipto eta ilakol Sarai,
e' a ichéito: “Ye' ttd ttsd. Ye' wa ijcher buaé
to be' dor buaala. 12 Mik Egipto wakpa
to be' sué to be' dor buaala, eta ie'pa to
ichémi: ‘Wi dor wém wi alakol” Eta ye' tter-
awa ie'pa to be' kueki eré ie'pa be' meraat

10 Génesis 13:9

senukwa ie'pa ta. 13 E' kueki, be' we'ikeyo,
ichd ie'pa a to ye' dor be' aké as ké it ye'
ttdwa be' kueki as ye' kawo tkd buaé.”

14 Mik Abram demi Egipto, eta Egipto
wakpa isué to Sarai dor alakol buaala. 15Ka
e' blu kueblupa t0 isué fiies t0 Sarai dor
alakol buaala. E' kueki ie'pa mia ichok blu'
a to alakol e' dor buaala. Eta imitserak iwa
blu'wé a.

16 Eta Egipto blu t6 Abram kko'né buaé
Sarai dalérmik. Taié ie' t6 Abram a iyiwak
uru kakmé. Obeja, baka, burro ena kameio
e' kakmeéito ie' a. Se' fies kakméito ie' a
kané mésoie wépa ena alakolpa. 17 Eré Sarai
kueki Jehova to Egipto blu ena iyamipa
we'iké taié. Due méka taié ie'pa ki. Kawo
daréréé mékaito ie'pa ki. 18 E' kueki Egipto
blu t6 Abram tsuk patké ta ichéito ia: “¢10k
b6 iwamblé ye' ta es? ;I kueki be' ké wa ye'
a iyéne to alakol i' dor be' alakol? 19 Be' to
ye'aiyé'to ie' dor be' kuta. E' kueki tsir eta
ye'senéwaie'ta. I'be'alakol, itsumine ta be'
yushka.” 20 Eta Egipto blu t6 ishkékipa patké
Abram yoktsa kd e' ki ilakol ta ena 1 kos tso'
ie' wa ekképa ta.

13

Abram ena Lot fiii blabatsélor

1 E' ukuoki ta Abram ena ilakol e' yélur
Egipto miane Négueb. Ie'iyi kos mitserak
iwa seraa. Ie' alayok Lot e' mia ie'pa ta fiies.
2 Abram dor iyi blu' taié. Ie' wa oro tso'.
Ie' wa inukeél tso' taié. Nies ie' wa iyiwak
tso' tai€. 3Négueb ee ta ie' miane enaena do
Betel. Betel ee ta ie' miane tkoro wé ie' bak
senuk kewe ee. K4 e' ate Betel ena Ai e' ulat
shusha. 4Ka e' aie' wa ak katatéulebak ka'ie,
ee ie' t0 Jehova daldiéne.

> Lot dor fiies Iyi blu taié wes iyéla Abram
es. Iyiwak tso' taié ie' wa obeja ena baka.
Se' tso' ie' wa fiies kaneé mésopaie. 6 Eré wé
ie'pa serke ka e' ki kako ké ku'ia ie'pa iyi-
wak kos a kate. Ie'pa ké& ché'kaia fii o'mik.
7 Abram ena Lot e'pa iyiwak kko'nukwakpa
fiippoke, fii wofiatkoke. Nies pé' tso'tke kenet
ka e' ki. E' wakpa dor canadnwak ena fer-
eseowak. 8 K4 et ta Abram t6 iché Lot a:
“Se' dor fil yami. K& iméne buaé to se' lipp0.
Nies se' iyiwak kko'nukwakpa fiippoke éme
e' ké dor buaé. 9 K4 sau wi ka bua' tso'.

Be' ishushtd wéne wa be' wobatse, €' a be'
yushka. Be' mi wi éka, e' ta ye' mi dia éka.
Eta be' mi dia €ka, e' ta ye' mi wi éka.”

10 Eta Lot ka ki sué kamié, eta kos di' kié
Jordan, e' kkomik kd buaé tso', e' ki sué ie'
t0. Etaie' to isué to ka e' dor buaé do ka kie
Soaree. Buaé di'tso'weskabuaéyo'Jehova
to es ena wes Egipto es. (E' kéwo ska' ta
kam Jehova t6 ka kie Sodoma ena ka kie
Gomorra, e' bot euwa.) 11 Eta kakkue tso'
Jordan di' kkomik e' shushté Lot to, eta e'wa
ie' mia. Es ie'pa fii blabatsélor. 12 Abram ¢'
tséat senuk Canaan. Lot mia senuk Jordan
kakkue ki, ee ka tso' tseé. Ie' sené tsinet
ka kie Sodoma e' o'mik. 13 Sodoma wakpa,
serke sulué. Ie'paisulu & wambleke kekraé
Jehova woa.

14 Lot mia e' ukuoki ta, Jehova t6 iché
Abram a: “Wé be' tso' ee ka ki sau bua'ie
shkit wowi woid dia €ka jal €éka ka wa'fie
to ¢is idor? 15 K4 kos ki suébo, e' meraéyo
be' a ena be' aleripa a kekraé. 16 Ye' to
be' aleripa aloweraé taié wes iy0k po taié
es. Wes 1Iy0k po ké shtarta' es be' aleripa
alordaé kéishtarpayia. 17Kai'kos meraéy6
be' a. E' kueki be' yua iweblok seraa.”

18 Eta Abram e' yéttsa ta imia senuk kos
kld wokir ar taié dor wém kie Mamré e'icha
ee. E'ate tsinet ka kie Hebron ee. Ee Abram
to ak ska kataté ka'ie Jehova daldioie.

14

Abram to ilayok Lot, e' tsatké

1E'kéwo ska' ta blu'pa tso' tkél. Ekol kie
Amrafel, e' dor ka kie Sinar, e' blu. Iekol
kie Arioc, e' dor ka kie Elasar, e' blu. 1ekol
ska kié Quedorladmer, e' dor ka kie Elam,
e' blu. Eta ibata ék kie Tidal, e' dor ka kie
Goim, e' blu. 2 Blu'pa ska tso' doka skel e’
ekol kié Bera, e' dor ka kié Sodoma, e' blu.
Iekol kie Birsa, e' dor ka kie Gomorra, e' blu.
I€kol kie Sinab, e' dor ka kie Adma, e' blu.
Ska kié Seméber, e' dor ka kié Seboim, e' blu.
Ibata ekkeé e' dor ka kie Bela, e' blu. Ka e'
kie So@ar fiies. E' kéwo ska' ta blu'pa doka tkél
Ne' e' kéka Nippok blu'pa ska doka skel fie' ta.
3Blu'pa skel e'pa to ifiippok wakpa dapa'wé
ek tsini nippok blu'pa tkél e'pa ta kakkue
kie Sidim ee. Ee dayé wolo me'r bérie kie
Mar Muerto.

4Blu'pa doka skel e'pa bak senuk iwakpa
ta doka duas dabom ey0k ki bok (12), blu'
kie Quedorladmer, e' dikia. Mik e' ki duas
de dabom eyok ki maiial (13) eta ie'pa ké
éna Quedorladmer tte dalGiakia. Ie'pa e'
kakka fippok ie' ta. 5 E' ki duas de ek eta
Quedorladmer e' yéttsa mia fippok ibolOkpa
ta. Blu'pa doka marfial dor ie' klépa, e
miyal ie' ta fiippok. Ie'pa mia ka kie As-
tarot Carnaim ta ee ie'pa e' aléka refaitawak
ki. E' ukuoki ta ie'pa e' aléka zuzitawak
ki, ka kie Ham ee. E' ukudki ta ie'pa ¢'
aléka emiwak ki, e' wakpa ka kié Saveé-
quiriataim. 6 E' ukuoki ie'pa e' aléka hore-
owak ki kabata kieé Seir ee. Eta itotiémi
ie'pa t6 dO tkoro ka kié El-paran ee. Ka
e' ate ka sir poé, e' kkomik. 7 Eta ee ie'pa
bitene itd wane do kd kie En-mispat. Ka €'
kié Cadés fiies. Ie'pa e' aléka Amalec aleripa
ki ta ika kl6'wéwarakito. Nies ie'pa e' aléka
amorreowak ki. E' wakpa ka kie HasesOn-
tamar. E' ukudkj ta ie'pa mi'ke fiipp0ok blu'pa
skel ta. E' kueki blu'pa skel e' dapa'wéka
Sidim kékkue ki blu'pa tkél kinuk fiippoie.

8-9Eta Sodoma bli ena Gomorra blu ena
Adma blu ena Seboim blu ena Bela blu
(Bela kie Soar iiies), blu'pa skel ekképa fii
dapa'wéka Sidim kékkue ki fiippoie, Que-
dorladmer, e' dor Elam blu', e' ta ena blu'pa
tso'ie' ta e'pa ta fiies. Blu'pa e'pa dor Tidal,
e' dor Goim blu'. 1ékol dor Amrafel, e' dor
Sinar blu'. Bata ék dor Arioc, e' dor Elasar
blu'. Es blu'pa tkél miyal fippok blu'pa
skel ta. 10 E' kéwo ska' ta Sidim kékkue ki
kidchka dalolo botsbots ese dapé tso' taié.
Mik Sodoma wakpa ena Gomorra wakpa
tkayal fippe yoki eta ie'pa shabots anemi
kiochka dapé tso' taié ese a. Imalepa tkay-
almi kabata shua.

11 Es blu'pa doka tkél e'pa e' aléka blu'pa
skel ki. Eta ie'pa t0 chkew0 ena ilyi
bua'bua tso' Sodoma ena Gomorra e' kos
klo'wéwarakito ta iponemirak. 12 E' kéwo
ska' ta Abram alayok Lot serke Sodoma. E'
mitserak iwa, es ie' dali kos e' mitserak iwa
nies.

13 Eta fiippé shua wém tkashkar ekdl, €'
wa ibiyé mi Abram a. Abram e' dor hebre-
owak. Ie' serke tsinet wém kieé Mamré dor
amorreowak e' kos k1o wokir ar ee. Mamré

dor Escol ena Aner €l. Ie'pa wa Abram wér
buaé.

14 Mik Abram to6 ibiyd ttsé, eta ie' kane
mésopa kune ie' u a, e'pa dapa'wéitd doka
cien marfiayok ki dabom eyok ki pakol (318)
ilayOk tsatkoie. Eta ie'pa miyal blu'pa tkél
itoki doka ka kie Dan ee. 15 Eta nafewe
ie'pa demi me'ie fippémiie blu'pa ta. Eta
ie'pa to blu'pa téiémi tkoro ka kie Hoba ee.
Hoba ate ka kié Damasco e' wowi. 16 Eta 1
kos minetser blu'pa wa, e' kos yélur ie'pa
to blu'pa ula a. Es Abram to6 ilayok Lot e'
tsatkée. Niesitso'ilayok wa e' kos dene iula
a. Nies alakolpa ena pé' malepa tso' kloulewa
e'pa kos tsatkée ie' to.

Melquisedec er buaé ché Abram a

17 Mik Abram e' aléka Quedorladmer Ki,
e' su blu'pa manal shkoke ie' ta, e'pa ki.
E' ukuoki ta ie' bitene de Savé kékkue
ki. Kakkue e' kie fiies Blu' Kékkue. Eta
ee Sodoma blud de ie' naletsuk ie' shke'uk.
18 Nies kd kie Salem, e' blu kie Melquisedec,
e' dor Skékol dor iyi ulitane tsata e' sacer-
dote. Ie' t0 pan ena vino yéttsa. 19Eta ie' er
buaé ché Abram a tté i' wa:

“Skékol dor iyi ulitane tsata, e' to kd jal ena
kai'yo'

Ie' to be' kime as be' kawo tko buaé kekraé.

20Te' dor iyi ulitane tsata, e' kikokaso.

Ie' t0 be' kimé e' alokka be' boldkpa ki, e'
kueki ikikokaso.”

Eta lyi kos de Abram ula a fiippé shua,
e' mu blatés6 doka dabop ta e' tsa eyok
yéttsaitd méitd Melquisedec a Skékol
daldioie. 21 E' ukudki ta Sodoma blu' to iché
Abram a:

—Sa' yamipa tsatkée be' tg, e'pa mune ye'
a. Ereé dali kos e' tsumi be' to be' a.

22Eré Abram to iiuté:

—Au. Jehova dor Skékol iyi ulitane tsata,
e'tokdjaienakdi'yo',ie'aye'kablétke 23t6
1kos dor be'icha, e' ké tsepaaty0 yés. DO be'
datsi'takla 0 be' klokkuo kicha ké tsepaatyo
etkla wé'ia as ké be' ichd t0 be' iyi wa ye'
blune. 24 Ké i kiane ye' ki ye' wak a. Chkd
kos fétke ye' kane mésopa to, e' & dor we' ye'
a. Eré wépa dare ye' ta fippok bulu'pa ta
kie Aner ena Escol ena Mamré, as ie'pa wa

dali kakmi' kos ikawo0ta tsukmi ekol ekol

ekke.
15

Jehovada to itte mé Abram a

1 E' ukuoki ta Jehova tté Abram ta kab-
sueie, eta ichéito ia:

—A Abram,, ké be' suanuk. Ye' dor be'
tsatkokwak. Iyi buaé merayod be' a taié
shute.

2-3Eré Abram to iiuté:

—A Skékol, ye' wak ala ké ta', e' kueki 1
kos memibo ye' a e' ké dor lie bua' ye' a. Ye'
iyi kos atdaé ye' kane méso kie Eliézer dor
Damasco wak e' ula a. Eré ie' dor o'ka.

4Eta Jehova to iiuté:

—Be' wak ala kurdag, e' ké dor o'ka.

5 Eta Jehova wa Abram mitser u'rki, ta
ichéito ia:

—Ka sau buaé siwa' ki. Békwo sau ta
ishtad. ¢Be' a ishtarmi? E'ma bua’, es be'
aleripa alordaé taié.

6 Eta Abram erblé Jehova mik, e' kueki
ikl6'wéitd wes pé' buaé yésyésé es.

7Eta ichéito ia:

—Ye' dor Jehova. Ye' to be' yé'ttsa
caldeawak k3 kie Ur e'akai' moie be'a ena
be' aleripa kos a.

8 Eta Abram ie' a ichaké:

—A Skékol, ¢wes e'jchermi ye' wa yésyésé
to ka i' domi ye' ula a?

9Jehova to iiuté:

—Baka ena chibo ena obeja e' kos ki duas
tso' mafial, ese tsubitu fa etd etd. Nies nubél
et ena ipupula et, e' tsubitu fia.

10 Eta Abram wa iyiwak kos ekké debitu
Jehova a. Eta ie' to iyiwak e' ttélur télor
shushaé. Shabots méwaitdé wi wa shabots
méwaito 1' wa. Es iate il woshaé. Eré du
ké ténane ie' wa es. 11 Eta 616 dettsa iyiwak
chka dalérmik, eré Abram t6 ibukueke chke
ki. 12 K3 tuinemitke, eta Abram kapowa
taié. E' bet Abram pamik ka mia ttsettseé
shute se' suawe ekke.

13Eta Jehova to iché ia:

—Be' wa ijchenu buaé to be' aleripa
serdaé ka kua'ki ki wes ka kua'ki wakpa es.
Eeie'paklordawa kanée mésopaie ké patueta'.
Ie'pa weirdaé doka duas cien tkéyok (400),
ekkeé ulatok. 14 Eré ka wé wakpa t0 ie'pa
we'ikera, e' wakpa ské we'ikerayo siaré. E'

ukuoki ta be' aleripa yérdattsa ka e’ a. Ie'pa
wa lyi bua'bua tue daréréé ese miraé taié
iwdkpa a. 15 Eta mik be' kénewa eta be'
duowami buaé, ké weir ta'. Es be' michoé
be' déutbpa itdki. 16 Eta mik be' aleripa
tso' ka kua'ki fie' a e'pa de doka tkétdkicha,
eta ie'pa dorane kd i' ki. K4 i' wakpa, kie
amorreowak, kam e'pa td1suluwambld dé
weé' ishuloie. E' kueki be' aleripa ké dopane
kd i' ki bet.

17 Katuine de kamié, eta 1 dettsa
tabechka ukudie, €' shua shkle batroke taié.
Nies kuatak si wofiarke tai€é ese dettsa ta
itkami iyiwak chka blatéule tkéter ee, e'
shusha. 18 Eta Jehova t6 tté mé Abram a
i'es:

—Ka 1' meraéy0 be' aleripa a. Di' kiée
Egipto di* eemi déka di' kibi kié Fufrates,
ka ekké kos meraéyo be' aleripa a. 19I'fie
ta ka e' dor quenitawak, quenizitawalk,
cadmoneowak, 20 hititawak, fereseowak,
refaitawak, 21 amorreowak, canaanwak,
gergeseowak ena jebuseowak e'pa kos
wakpa ka.

16

Abram ala kune kie Ismael

1 Abram alakol Sarai, e' ké dota' alaé. Ie'
wa alakol tkér ekol kane mésoie kie Agar. E'
dor egiptowak. 2 Eta Sarai to iché Abram a:

—TIsau to Jehova ké wa ye' a ala mene. E'
kueki be' senu ye' kane méso Agar ta. Eta
isalema ie' batamik ala domi ye' ula a.

Eta Abram to6 Sarai ttd iuté. 3 Eta Sarai
to egiptowak tso' ie' wa kane mésoie, €'
tsébitu, mé iwém a alakolie. E' kéwo ska' ta
ie'pasené Canadan e'ki duas de dabop. 4Eta
Abram senéwa Agar ta, eta Agar duneka.
Mik ie' isué to ie' duneka, eta ie' td6 iw0Okir
Sarai suémi sulué. 5 Eta Sarai to iché
Abram a:

—iBe' iane iwiie t0 Agar to ye' sueke su-
lué! Ye' wak to be' a Agar me' alakolie i' ta
idurtke e' wa kurdaé, eta ie' e' ttsOke jaishet
ye' tsata. jAs Jehova to se' a ichd t6 yi iane
iwiie, ye' 0 be'!

6 Eta Abram to iiuté:

—Ye' tto ttsd, be' kané méso tso' be' ula a.
Be'iu wes be' éna iwak es.

E'ukuoki ta Sarai to ikane méso we'ikémi
taié. E' kueki Agar tkashkar. 7 Eta Jehova
biydchokwak bua'ie, e’ to ikué di' tum o'mik
ka wé ké yi ku' ese ska'. Di' tum e' tso' fiala
micho k& kie Sur e' kkomik. 8 Eta Jehova
biydchOkwak bua'ie t6 ie' a ichaké:

—A Agar, Sarai kane méso, ;Wé be' bite?
(Wé be' micho?

Ie' iiuté:

—TYe' tkashkar ye' wokir Sarai yoki.

9Etaie'ichéia:

—Be' dakéne be' wokir ska' ta idaloid
bére.

10Te' t0 iki ché ia:

“Ye' be' aleripa aloweraé taié.
ishtanuk ekke.

11Be' eriarke, €' ttsé Jehova to,

e' kueki se be' dur, e' wa kune,

ta ikié mukabé Ismael.*

12 Be' ala doraé wes burro pupula ké
urutérta' es. 5

Ie' fiippOraé daréré sulitane ta. Nies sulitane
NippOraé ie' ta.”

Ie' serdaé kekraé fippOk i€lpa ta.

Ké yi a

13 Jehova tté Agar ta, e' ukuokj ta Agar
to iché: “Skekol ye' sué, e' wak suéwayo.”
E' kueki ie' t0 Skékol kié i' es: “Skékol to
ye' sué e'.” 14 E' kueki fiies di' tum e' kie
meékaitd: “Skékol tso' e’ ye' sueke”. Di' tum
e'tso' Cadés ena Béred e' shushaé.

15 E' ukuoki ta Abram ala kéka Agar ta
e' wa kune wak wém. Abram to ikié méka
Ismael. 16 Ismael kune, e' kéwo ska' ta
Abram ki duas tso' dabom paryok ki terol
(86).

17

Jehova to itte mé Abraham q, e’ wa kka-
cho méatito

1 Mik Abram ki duas tso' dabom suliyok
ki sulitu (99), eta Jehova e' kkaché ie' a ta
iché ia:

—Ye' dor Skékél Diché Ta' Iyi Ulitane
Tsata e'. Be' senu yésyésé ye' worki kekraé,
2 e' ta ye' tte meraé be' a to be' aleripa
alordaé taié be' itoki.

3 Eta ie' e' téwa iski iwOtsa méwa iyok Ki.
E' dalewa Skékol tso' ttok ie' ta, ta ichéito ia:

* 15:18 Egipto di: E'ké dor di' bérie tso' Egipto kié Nilo e'. E' dor di' tsitsirla tso' Egipto ena Canadn e’ shusha. * 16:11

Ismael: Hebreoie s'kié e' wa kiane ché Skékol to ittsé.

4_—Ye'tté meke be'ae'dori' es: Be' doraé
ka taié wakpa yéie. 5 E' kueki i'fie ta be' ké
kieia Abram. Ye' to be' tkéka ka taié wakpa
yéie, e' kueki be' ki¢ mékayd Abraham.*
6Ye'td be' aleripa aléweraé taié. Ie'pa doraé
blu'paie ena ka taié wakpaie. 7 Kekraé ye'
dor be' Kékol fiies be' aleripa Kékol. Kawo e’
mekeyo be' a. 8'fie ta be' serke Canaan, ka
e'kos meraéy0 be'a ena be'aleripa a. E' ate
ie'pa ula a kekraé. Ye' dor ie'pa Kékol.

9 Skékol to iska chéne Abraham a:

—Eré be' ena be' aleripa kos e' kawota
tté muk ye' a fiies. 10E' dor i' es: A" wépa
kos kawota itottola kkuodlitla tok tsir. 11 E'
kueki a' wépa kos e' wakyud es. E' to
ikkacheraé to se' tté me' ii a. 12 Kekraé kos
a'ala'r kurke wépa, fiies a' kané mésopa ala'r
wépa, mik e' ki ka de pakol, eta a' kawota
iwakyuok es. 13 A' kawota iuk kroroé ala'r
kos kurke a' u a ekképa ta. Es tte me'tkeyo a'
a, e' ate wakyoule a' chka ki kekraé. 14 Wém
ké wakyoule, ese ké wa ye' ttd daldiéne, €'
kueki ké ikawo ta'ia senuk a' shua.

15 Nies Skékol to iché Abraham a:

—Be' alakol ké kieia Sarai. I'fie ta ikirdaé
Sara.T 16 Ye' er buaé choraé ie' a as ie' ala
koka be' a. Moki ye' er buaé choraé ie' a.
Ie' doraé kd taié wakpa miie. Niesie' aleripa
shu doraé blu'paie.

17 Abraham ska e' téwane iski iwotsa
méwaitd iyok ki. E' dalewa ijafiéka ta
ibikeitséito: “cYe' ki duas tso' cien eyok
(100), wes e' dOmi yéie? ¢Sara ki duas tso'
dabom suliyok (90), eta wes ie' d0mi alag?”

18 Eré ie' to iché Skékol a:

—iBe' mu er buaé cho Ismael a!

19 Eré Skéekol to iiuté:

—Au, e' ké dor es. Be' alakol Sara, e'
doraé alaé ta ikie mukabo Isaac. Tte me'yo
be' a e' € meraneyo0 ie' a ena ie' aleripa a
kekraé. 20 K& ye' éna Ismael ché'wa. Ye'
to ie' Kimeraé fies. Ye' to ie' ala'r aloweraé
taié as ileripa do taié ka i' ki. Ismael doraé
s'blu'pa doka dabom eyok ki bol e'pa yéie.
Ie' aleripa alordaé taié. 21 Eré ttée me'tkeyo
be' a e' atdaé be' ala kurdaé kie Isaac e' a.

* 17:5 Abraham: Hebreoie s'’kié e' wa kiane ché ka wakpa taié, e' yé.

Be' ala e' keraka Sara to duas iék wa kawo
ikke ta.

22 Mik Skékol tté one Abraham ta, ta imia.
23E'wo0shaé Abraham to ila Ismael e' tottola
kkuolitla tée tsir. Nies ie' wa kane mésopa
tso' kune ie' u a ena wépa toule ese, e'pa
kos tottola kkuolitla téeitd tsir wes Skékol
to iyé'ia es. 24-25 Mik Abraham ki duas tso'
dabom suliy6k ki sulitu (99) ena ila ki itso'
dabom eyOk ki mafial (13) eta ie'pa tottola
kkuolitla téne tsir.

26-27 Es e' diw0 € wa Abraham ena ila
tottola kkudlitla téne tsir. Nies wépa dor ie'
kané mésopa, e'pa kos tottola kkudlitla téne

tsir.
18

Jehovatoiché Abraham a té ala meraéy6
be'a

1K4 et dibata a ta Abraham tkér ie' ukko
a. Ie' u tso' wé wém kie Mamré e' kos k1o
wokir ar ee. Ie' tkér ee eta Jehova e' kkaché
ie'a. 2E'wa pake i' es: Abraham wokéka ta
ie' isué to wépa de iéter ie' worki manfal. E'
suéie'to ta betie'e' kéka, miaie'pa faletsuk
taie'e'téwaiskitaiwotsa méwaiyokkiie'pa
shke'woie. 31e' to iché:

—A kéképa, be' we'ikeyo, ké be' minuk
bet. 4Ye' mi' di' tsuk a' kld skuoie, e' ukuoki
ta a' enu béré kal i' dikia. > A’ detke ye'
ska, eta ile mekey0 a' a fié as a' diché iérne
shkoie.

Etaie'pa to ie' iuté:

—E'ma iu wes be' to iché es.

6 Abraham tkawa iu a, ta ichéito Sara a:

—Bet, harina bua'bua yulé kilo doka
dabom boyok (20) ekké, e' wa pan yud.

7 E' ukuoki ta bet ie' wak tunemi
baka pupula shushtok wé bua'bua ese
klo'wéwaitd. E' mitser ie' wa méitd ikane
méso ekol a. Bet ta ikané méso t0 ikanewé
ie'akate. 8 Abraham t0 baka chka enabaka
tsu'dio wosi ena baka tsu'dio pa'ali e’ mé
ie'pa a. Ie'pa tulur chkok kal ar ukko a e'
dikia. E' dalewa Abraham durie'pa tiok ee.

9E' dalewa ie'pa t6 ichaké Abraham a:

—:Wé be' alakol kié Sara e'?

Ie' iiuté:

—Ie' tkér weshke.

T 17:15 Sarai: Eré s'kié e' ena Sara ttsér

béreé kua'ki, eré iwa dor fiies. Iwa kiane cheé blu' ala busi 0 alakol daldiérta' taié ese. Skékol to ie' kieé mane'wé es iwa

kkachoie t6 tté méne Abraham a e' wa doraé ie' Ki flies.

10Eta ie'pa ekol t6 iché ia:

—Duas iék e' wa ye' done be' pakok. E'
kéwo ta be' alakol Sara ala ta'tke.

E' dalewa Sara tkér Abraham tsikka u
wekko a. Ie' tso' ie'pa ttoke, e' ttsok.
11 Abraham ena ilakél, e' dewatke kéképala.
Banet Sara ké t6 alakolpa due sueta'ia. 12E'
kueki Sara ké a jafie woklOnuk ta ibikeitsé:
“cWes ye' to tté 1' klo'wemi to sa' kérulunetke
e' domi alaé?” 13 Jehova to iché Abraham
a:

—¢1 kueki Sara jafiéka? ¢I kueki ie' to
iché: “;Wes ye' kénewatke e' domi alaé?”
14Kéita ye'a daréré. Duas i€k ye' done, eta
ie' ala ta'tke.

15 Sara suane e' kueki ichéitd: “Ké ye'
jafiine'.”

Eré Jehova to iché ia:

—E'ké dor es. Moki be' jafiéka.

Abraham Kkkoché Jehovda a Sodoma
wakpa tsatko

16 E' ukuoki ta ipakokwakpa e' duékarak ta
imiyal d6 wé Sodoma ki wéne ee. Abraham
to ifialé mére €' choat ie'pa a. 1719 Eta
Jehova to ibikeitsé: “Abraham aleripa
alordaé taié diché ta' taié. Ye' to iyé'at ie' a
to ie' batamik ye' er buaé choraé ka ulitane
wakpa a. Ye' to ie' shukit as ie' to ilar
ena ileripa a ichd t0 ye' tté daldid fiies t0 1
kos buaé yésyésé e' u. Es1 kos yé'y0 ie' a
e' weraéy0. E' kueki ye' kawota ichokia to
i6k ye' mi Sodoma.” 20 E' kueki ie' t6 iché
Abraham a:

—Sodoma wakpa ena Gomorra wakpa e'
wamblokerak sulué taié shute, e' ché suli-
tane t6. 21 E' kueki ye' mia ee isauk to yéne
ie'pa e' wambloke sulué ichék wes ye' a
ikkaténe es.

22 Eta Abraham pakdkwakpa bol e' yéttsa
mia Sodoma. Eré Abraham ate dur Jehova
ta. 23 Ie' e' skéwa tsinet Jehova ska' ta
ichakéito ia:

—¢S'ser mokié esepa ewewamibo se' su-
lusipa ta? 24 Isalema s'ser mokié esepa
tso' Sodoma doka dabom skeyok (50), eta
¢ka e' wakpa ewewamibo seraa? ¢Ké be'
to ilo'yepa ie'pa ki s'ser mokié tso' ddka
dabom skey6k (50), e'pa kueki? 25 jMoki
be' ké t0 s'ser yésyésé esepa ewepawa se'
sulusipa ta fiita! K& bo iwamblepa es. iE'

ké wamblérpa! Be' dor sulitane shulOkwak
e' kueki ¢wes e' ké to se' shulepa yésyésé?

26 Jehova to iiuté:

—S'ser mokié esepa kuéyo doka dabom
skeyok (50) e' ta e'pa dalérmik ké ye' to
imalepa ewepawa.

27Eta Abraham t6 iska chéne ia:

—Be' dor Skekol. Taye' dor weska po ena
muluchka es be' woa. E'td be' chake taié ké
suane. Isalema s'ser mokié esepa kianeia
skel (5) as idoka dabom skeyok (50). 28 Skel
e' kianeia, e' ta e'pa € kueki ¢ka e' wakpa
ewewamibo?

Jehova to iiuté:

—S'ser mokié esepa kuéyo doka dabom
tkéyok ki skel (45), e' ta ké ye' to ka e' wakpa
ewepawa.

29 Abraham t¢ iska chaké:

—D0' dabom tkéyoOk (40) é tso', e' ta ¢be'
to ka e' wakpa ewewami?

Jehova iiuté:

—Au, ké yo ka e'wakpa ewepawa dabom
tkéyok (40) e' dalérmik.

30Eta Abraham to6 iki ché ia:

—Taié be' tsiriwéyo, e' kueki ké be'
ulunuk ye' ki. DQ@' s'ser yésyésé tso'ia
dabom manay0k (30) é.

Jehova to iiuténe:

—Au, dabom marfiay0k (30), e'pa dalérmik
ké yo iewepawa.

31 Abraham t0 iki chaké éme:

—A ye' Kékol, taié yo be' dalosewéwa
be' chakok 1' es, eré ka ki s'ser mokié tso'
dabom boy0k (20) &, e' ta e'pa kueki, ¢ka e'
wakpa ewewamibg?

Jehova to iiuté:

—Au, ie'pa dabom boyok (20), e' é
dalérmik ké ye' t0 ka e’ wakpa ewepawa.

32 Abraham t6 iki chaké ta ichéito ia:

—Keé be' ulunuk ye' ki. I' & chakekeyo be'
a. S'ser mokié esepa tso' doka dabom eyok
(10) &, e' ta ¢wes b0 iwemi? ¢kd e' wakpa
ewewamibo?

Jehova to iiuté:

—Dabom eyok & dalérmik ké ye' t0 ka e’
wakpa ewepawa.

33Mik ie'pa tté one fiita eta Jehova miane.
Abraham biteane ie' u a.

Skékol to6 Sodoma ena Gomorra wakpa
ewéwa

1K4 tuinemitke ta Skékol biydchokwakpa
bol e'pa demi ka kie Sodoma ee. Abraham
alayok kie Lot, e' tkér kd e' kkoiulewa e’
wékko a.* Mik ie' t6 Skékol biydchdkwakpa
sué, eta ie' e' kéka ie'pa shke'uk. Ie' e' téwa
iskiiwOtsa méwaito iyOk ki. 21e'to iché ie'pa
a:

—A keéképa, ye' kkochd a' a to a' kapdro
ye'ska'. Ee a' kld skudmi eta bule bla'mi a'
mi'mine.

Ie'pa iiuté:

—Au. Ké be' tkinuk. Sa' kapomi u'rki.

3Eré Lot kkoché taié ie'pa a. Bata ekkeé ta
ie'pa miyal ie' u a. Mik ie'pa dewa weshke,
eta ie' t0 ie'pa a chke yulé buaé. Pan ké
wotuule iwdldwoka wa ese yuéitd ie'pa a.
Ie'pa chké.

4 Kam ie'pa kapdlur e' yoki Sodoma
wakpa wépa debitu taié. E'pa t6 Lot u
kkoiéwa shkit. Ie'pa ulitane, duladulapa dd
kéképaé, e'pa kulémi Lot woa. 5 Ie'pa to
ichaké aneule:

—I'fie wépa bol debitu be' u a ¢wé e'pa?
ile'pa y6lur ie sa' a u'rki as sa' serka ie'pa ta
késik wa!

6 Lot e' yéttsa ttOk ie'pa ta. Ukko
woOtéwaitd buaé itsikka. 7Ie' to ie'pa a iché:

—A yamipa, ye' kkochd a' a to 1 sulu e’ ké
wamblar ie'pa ta. 8 Ye' ala busipa tulur bol
kam ser weépa ta, e'pa yekeluryo a' a as a'
to iwambld ie'pa ta wes a' ki ikiane es. Eré
ké 1 wamblar sulu ye' pakokwakpa dewa ye'
ska', e'pata.

9Eré ie'paiiuté:

—iBe' €' skdu banet! Be' ké dor kda i' wak.
Be'ké alyénuksa'a. jE' kueki be' we'ikeraé
sa' to ie'pa se tsata!

E'ukuokitaiwe'ikémiie'pato taidemirak
u wékko batsokok. 10 Eta Lot pakokwakpa
ula tiéwa u'rki ukko a Lot tséwa weshke.
Eta ie'pa to ukko wotéwa. 11 Pé' sulusi kos
wobla sulu'wélur ie'pa to, ké wawéneia. Du-
ladulapa do kéképaé e'pa kos wobla suluru-
lune. E' kueki ie'pa shtrinewa ukko yulok.

Ké ie'pa wa ikune. 12-13 ot pakOkwakpa t6
iché ia:

—Taié ka 1' wakpa kkaténe e' tté demi
Jehova wo ki. E' kueki sa' patkéito ie'pa
eukwa. Ie'pa ewekewa sa' to yés. E' kueki
be' yamipa ekka ki tso' ka i' ki, e' ta e'pa
y6lur. Be' ala duladulapa ta' 6 be' ala
busipa ta' 0 be' nuakipa ta', 0 be' yamipa
skatso'kai'ki, e'ta jiyélur bet tsumi kamié!

14 Eta Lot mia wépa tté meule senukwa
ila'r busipa ta e'pa weblok ta iché iarak:

—iA' e' kdka! jA' yushka! Jehova to ka i'
ewekewa.

Eré ie'pa t0 ibikeitsé t0 ie' kaloke ie'pa
ta. 15 K4 fiirketke, €' ulatok ta Skékol
biydchokwakpa to iché Lot a:

—Sa'to ka i' ewekewa. Ké be' duakwa, e’
ta jbet, be' e' kéka! jBe' alakol ena be' ala'r
busipa tsumi!

16 Eré ie' e' ukeia enaé. Eré Je-
hova er buaé ché ie' a, e' kueki Skékol
biydchokwakpa t0 ikl0o'wéwa iula a yeéttsa.
E' su fiies ilakodl ena ila busipa yélur ie'pa
to Sodoma a itsatkoie. 17 Mik ie'pa to
iyéttsarak bdnet eta Skékol biydchokwakpa
to iché ie'pa a:

—jA'tunu as a' tsatkér! jKé a' ka i' saukia
tsikkane yés! jE'su ké a' e' woklo'uk kakkue
i'ki! jA' éna e' tsatkak, e' ta a' yushka etkéme
kabata a!

18 Ereé Lot t0 iché ia:

—iA kéképa, au, a' we'ikeyd! 19 A’ to ye'
kimé taié. A't0 ye' tsatké dudwa ula a, eré
ké ye' shkak kabata a. Ye' ibikeitse t6 1 sulu
datse kai' eukwa, e' td ye' kuemi fala ki eta
ye' dudwami. 20 K3 tsitsir tso' ie tsinet, ee
ye' tkdshkarmi. Kawo mu fia shkowa ee e’
tsatkoie. MoKki e' dor ka tsir.

21Eta ie'pa ekol to iiuté:

—Ye' be' ttd ttsé, e' kueki yo iweke wes
be' t6 ye' a ikié es. Ka chébo ye' a e' ké
eweku'wayo. 22Eré be' yu etkéme ee. Ké ye'
alwamblénuk kam be' domi e' dalewa.

E' kueki k4 e' kié SGar.T

23 Mik ka fiine eta Lot demi Séar. 24 Eta
azufre wonarke bd'ie e' patkébitu Jehova
t6 taié Sodoma ena Gomorra ki. 25 Ka e'
wakpa ewéwa bo' to yés. Nies dalikua kos
tskirke ka e' ki e' Nanewa seraa. 26 Eré Lot

* 19:1 k4 e' kkoiéulewa e' wékko a: E' kéwo ska ta ka ulitane dor kkoiéule ese ké wékko tso'. T 19:22 Soéar: Hebreoie

ka kie e' wa kiane ché ka tsir.

alakol dami itoki. E'to ka sué itsikka. Bet
ie' yOnane dayé wosiie shké'ka.

27 Bule es bla'mi ta Abraham miane wé
ikapaké Jehova ta ee. 28 Sodoma ena Go-
morra ki suéito ta ishklé batroke taié wes
té blublu fNa'wéso es. 29 Es Skékol to ka e'
wakpa ewéwa. Eré i ki' Abraham to ie' a,
e'ska'ie' er de, e' kueki ie' to Lot tsatkeée.

Lot ala busipa ala kéka ie' ta

30 Sodoma ena Gomorra ewéwa Skékol
t0, e' ukuoki ta Lot suane senukia Soar. E'
kueki imia senuk kabata a ila'r busipa bol
ta. Ee ie'pa mafial sené akuk a.

31K4 et ta ila busi kibi to iché itsirla a:

—Se' yé kénewatke eta ké wé weépa ta'
senuk se' ta wes alakolpa malepa wépa ta'
es. 32E' kueki se' yé ttokaso blo' wa eta se'
ser ie' ta, eta es se' ula a ala domi.

33 E' nafiewe ta ie'pa t6 iyé ttéka blo' wa
taié, eta ila busi kibi ék sené ie' ta. Eré ie'
tteke blo' to taié, e' kueki ké ie' éna i aneia.
34Bule es ta ila busi kibi to iché itsirla a:

—B0 ittsd, ye' sené se' yé ta. I'fie nafiewe
iska ttokaso blo' wa. Eta be' senu ie' ta. Eta
es se' bol ula a ala domi.

35 E' nafiewe ta ie'pa t0 iyé ska ttéka
blo' wa. Eta ila busi tsirla sené ie' ta.
Eré ie' tteke blo' t0 taié, e' kueki ké ie'
éna 1 aneia. 36 Es ila busipa bol e' buk-
luwéka iyé wa. 37 Eta ikibi ék ala kune
kie mékaito Moab. I'fie ta Moab aleripa
datse e' batamik. 38 Nies itsirla de alaé, kié
mékaito Ben-ami. I'fie ta amonwak datse e’
batamik.

20

Abraham ena Abimélec

1 Abraham e' yéttsa Mamré a, mia tkoro
ka kie Négueb ee. Eta ie' e' tséat senuk ka
kie Guerar ee. Guerar ate Cadés ena Sur e'
shushaé. 21e' t6 ka e' wakpa a iché t6 Sara
dor ie' kuta. Ka e' blu kie Abimélec, €' to
Sara tsuk patké alakélie e' a. 3 Eré nafiewe
ta ie' kapowa e' dalewa, Skékol tté ie' ta
kabsueé a taiché ia:

—Alakol tsuk patkébo e' wém ta', e' kueki
be' duéwami.

4 Eré kam ie' ser Abraham alakdl ta, e'
kueki ie' iiuté:

—A kéképa, ye' k& ki e' nui ku' ;wes €'
ttewamib6? 5 E'ma Abraham wak to ye' a

iché to alakol e' dor ie' kutd. Nies ilakél
to ye' a iché t0 Abraham dor ie' aké. E'
kueki ye' t0 1 kos wé er bua' wa. Ké ye' wa
iwambléne er sulu wa.

_ 6 Skékol to iska iuténe kabsué a ta ichéito
ia:

—Ye' éna iane buaé t6 be' t6 iwé er bua'
wa. E' kueki ké ye' wa be' kane ie' kokwa as
be' ké t6 1 sulu wambld ye' ki. 7 Abraham
dor ye' ttekol, e' kueki bet be' yu ilakol
mukne ia. Ie' to ye' a ikieraé as be' seria
ttsé'ka. Eré be'ké dé'neimukne, e'tabe’'ena
be' yamipa kos dudralur.

8Bule es bla'mi ta Abimélec shkene ikane
mésopa Kiéitd ta 1 suéitd kabsueé a e' kos
pakéito ie'pa a. Mik e' ttsé ie'pa t0 eta taié
ie'pa suanéka iyoki.

9 Eta Abimélec t6 Abraham Kkié ta iché ia:

—¢:16k be' to iwamblé sa' ta es? Be' kueki
Skékol to sa' paufié ewewa, eré SKekol to sa'
paufié es, eta ;i sulu wambléyo be' ta? Iyi
ese ké kawo ta' wamblénuk. 10Be' t6 1 sulu
wamblé ye' ta, eta ¢1 dor iwa?

11 Abraham t0 iiuté:

—VYe' t6 ibikeitsé t0 ka i' ki ké yi t6 Skekol
daldieta'. Ye'suane do'a' ye' ttewa ye' alakol
yottsa ye' ula a. 12 Eré iyéne t6 ie' dor ye'
kuta. Ie' yé dor ye' yé, eré ie' mi ké dor ye'
mi. Nies ie' dor ye' tayé. 13 Mik Skékol to ye'
alyé'to be' e' yottsa be' yé ka a, eta yo iché
ye'alakol a: “Ka wa'fie wé se' demi, eta ichd
to ye' dor be' aké.”

14 Eta Abimélec t6 Sara méne iwém Abra-
ham a. Nies iyiwak kakméitd Abraham

a obeja ena baka. Nies kané mésopa
kakméito ie' a wépa ena alakolpa. 15 Eta ie'
iché Abraham a:

—Ye'ka sau seraa wé wa be' wobatse e' ki
be' yu senuk.

16 Eta Sara a ichéito:

—Ye' t0 inukol womule kakmé be' aké a
doka mil ekké. E' dor 1 sulu wambléyo be'
ta be' wakpa ulitane woa e' patuoie. Es be'
ké jaéneia.

17 Eta Abraham to Skékol a ikié to
Abimélec ena ilakol dudke, e' bua'une. Eta
Skékol t6 ie'pa bua'wéne. 18 Alakdlpa kos
tso' Abimélec u a, e'pa shu mo'wa Jehova
to as ké idoiarak alaé Sara kueki. Ie'pa kos
shu wotséene Jehova to.

21

Sara ala kéka Abraham a

11 yé' Jehova to Sara a to be' ala koraka,
e' wa tka wes iyéne bak es. 2 Eré Sara ena
iwém dor kéképalatke, eré ie' duneka e' wa
kune. Ala e' kune mik Skékol to ik(_éwt')
yé' ie' a eta. 3 Sara ala kune wém e' kie
méka Abraham t6 Isaac. 4 Mik Isaac ki ka
de pakél, eta Abraham t6 it6ttola kKkuolitla
tée tsir wes Skékol to ie' a iyé' es. S E
kéwo ska' ta Abraham ki duas tso' cien eyok
(100). ¢ Eta Sara to ibikeitsé: “Skékol to ye'
jafiawéka. Mik sulitane wa ijchenewa to ye'
de alaé eta taié ie'pa jaflumi ye' ta. 7 Kam
ye' ala kdka eta ké yi a iyénuk to ye' domi
alaé. Eré i' ta ye' ala kéka Abraham a, ie'
kénewatke eta.”

Agar ena Ismael uyéttsa bdnet

8 Eta Abraham ala Isaac de bérie ta
itsu'batsée e' kéwo tko'wé Abraham to taié.
9 Eta Sara t0 isué t0 Abraham ala kune
egiptowak kié Agar e' ta kié Ismael, e' t0
Isaac wayueke sulué. 10 E' kueki Sara mia
ichok Abraham a: “I kos tso' be' wa me se'
ala Isaac a, e' ké kawo ta' blate se' kane
méso e' ala a. E' kueki iyudshkar alae.”

11 Ismael dor Abraham ala fiies e' kueki
1 ché Sara to e' tO ie' eriawé taié. 12 Eré
Skékol to iché ia: “Be' aleripa chokle e'pa
doraé Isaac wa. E' kueki ké be' tkinuk be'
ala kibi &k ki ena imi ki. I kos ché Sara tod
e' u. 13 Be' ala kune a' kané méso ta, fiies
e' aleripa aloweraéyo0 tai€, ie' dor be' ala e’
kueki.”

14 Eta bule es bla'mi ta Abraham t6 Agar
a chkeé mé. Nies di' méito ia iyiwak kkuolit
yoOule di' tsoie ese a. E' tiéka ie' t0 seraa itsi
ki ta iyuéshkar ila Ismael e' ta. Agar mia
shkémi éanas wé ké yi serku' ese ska' ka kie
Beerseba e' éka. 15 Mik idi' enewa, eta ila
tkéserito kal dikia. 16 Ie' ké ki ila kiane sué
duodkwa, e' kueki imia e' tkéser kukuie. Mik
ie' e' tkéser iski eta ila iémi.

17114 iuke e' ttsé Skékol to ta bet Jehova
biydchokwak bua'ie e' to Agar aichaké kajai

a: “¢A Agar wes be' de? K& be' suanuk. Be'
ala tkér iuk e' ttsé Skékol to. 18 Be' yu be' ala

yulok. Ikéka ula a ké arwa. Ye'to ie' aleripa
aloweraé taié.”

19 Eta Skékol t6 Agar a di' tum kkaché et.
Ie' mia di' e' tsuk, iyiwak kkudlit a e' méitd
Ismael a ye. 20 Skékol to Ismael kko'né
buaé. Ie' talane sené ka wé ki ké yi ku' kie
Paran ee. Ie' de suléname buaé. 211e' kibine

ta imi t0 iulabatséwa alakol dor egiptowak
ese ta.

Abraham ena Abimélec to6 kawo mé fii a
22 E' kéwo ska' ta blu' kié Abimélec mia
ttok Abraham ta. Ie' flippOkwakpa wokir, kié
Ficol, e' mi ie' wapie. Eta Abimélec to iché
Abraham a:
—Sa' wa ijcher to Skékol be' kimeke taié i
kos wekebo e'wa. 23E'kueki be' tté muye'a

ie Skékolwowato be'ké toisuluwamblepa

ye'kifiies ye'ala'r ki enaye'aleripa kose'pa
ki. Be'tté muye'ato be' er bua' choraéye'a
wes ye' er buaé ché be' a es. Nies be' tté mu
ye'ato be' er buaé choraé kd i' wé be' serke
e'wakpa a.

24 Abraham t0 iiuté:

—T6. Esye' tté mé be' a.

25 Eré Abimélec wakpa t6 di' tum biule
yé'ttsa et Abraham wakpa ula a. E' chaké
Abraham to ie' a. 26 Ie' to iiuté:

—Erpa be' ye' tkiwéwa tté e' wa. Ké bo
ichdpa ye' a, e'ma ké ye' wa ijcher. Bror ¢yi
to ' wamblé be' ki?

27 Abraham t6 baka ena obeja kakmé
Abimélec a eta ie'pa bol kawd mé iii a.
28 E' ukuoki ta Abraham t6 iobeja alakipa
pupula e' dapa'wé doka kukto ek tsini.
29 Mik e' sué Abimeélec to etaie' t0 Abraham
a ichqké:

—I kueki be' iyiwak kukto dapa'wé ek
tsini?

30 Abraham t0 iiuté:

—Ilyiwak kukto, e' meke ye' to be' a iwa
kkachoie t6 moki ye' to di' tum e’ bi'.

311e'pa b6l kawd mé iii a ee e' kueki ka €'
kinewa Beerseba.”

32 Je'pa kawod mé fii a, e' ukuoki ta
Abimélec ena Ficol e'pa biteyal filisteowak
kda a. 33 Eta Abraham to kal kua kié
tamarisco ese kuatké elka Beerseba. Ee ie'
t6 Jehova dor Skékol yobié e' daloié. 34 Ee ie'
sené ka taié filisteowak ka a.

21:31 Beerseba: Hebreoie ka kie e' wa kiane che tte méne fii a e’ di' tum biule 6 Obeja kukto e’ di' tum biule.

22

Skékol to Abraham ma'wé ila wa

1E' ukuoki ta Skékol t6 Abraham ma'wé
t0 moki ie' to idaldieta'. Ie' chakéito:

—A Abraham.

Abraham to iiuté:

—I?

2 Eta Skékol to iché ia:

—Be' ala ekol é kie Isaac e' dalér be' éna
taié, e' tsumi Moria. Mik be' demi ee, eta ye'
to be' a kabata kkacheke, e' ki be' ala ttéwa
taifia'dwa ye' a ye' daloioie.

3 Bule es bla'mi ta Abraham e' kéka ta
burro payuéitd. Bo' jchéitd tsemi. Eta ie'
mia wé SKékol to ie' a iyé' ee ila ena ikane
mésopa bol e'pa ta. 4 E' boiki es ta Abraham
to kd yéne ie' a e' ki sué kamié. 5 Eta ie' td
iché ikane mésopa a:

—fe a' e' tsuat burroi' ta. Ye' ena ye' ala,
sa' micho kabata jai a Skékol dal6iok, e' wa
sa' done.

6Eta Abraham wa b6' mie' ppékaito Isaac
kuli' ki. Tabela ena bo'ka bo' batsoie e' mi
Abraham wa. Eta imiyal fiita. 7 Eta Isaac to
ichéiyé a:

—A, yéWO.

Abraham to iiuté:

—A ala, ¢1 kiane be' ki?

Isaac to iché ia:

—A Yéwo, bo' tso' se' wa, fiies bo'ka, eré
iwé obeja pupula ttekewa Skékol a e'™?

81yé to iiuté:

—A ala, Skékol wak to e' meraé se' a.

Ie'pa mir fiita. 9 Mik ie'pa demi wé Skékol
to iyé' Abraham a ee, eta Abraham t6 ak
kataté et ka'ie. E' ukudki ta ib6' dapa'wéka
ka' e' ki ta ila klo'wéwaito payuéwa mékaito
bo' bata ki. 10-11 Je' tabela klo'wéwa ila
ttowa fa'weé Jehova a. E' wosha ta Jehova
biydchOkwak bua'ie e' to6 Abraham chaké
siwa' ki:

—iA Abraham, a Abraham!

Ie' to iiuté bet:

—I?

12Jehova biyochokwak bua'ie e' t6 iché ia:

—iBe' ala ké shka'war, ké ittarwa! Be'
wak ala ekol éme e' ké kkéone be' wa ye'
yOki. E' wa ye' wa ijcher t6 moki be' to ye'
dalOieta' taié.

13 E' wosha Abraham t6 isué t0 obeja
weé'Tie e' malitséwa idula' a kal tsitsir chale

a. le'to iyiwak e' klo'wéwa jché fia'wéwa ila
skéie Jehova daloioie. 14Ie' t0 ka e’ kie méka
i' es: “I kiane se' ki e' mera Jehové td.” E'
kueki i'fie ta se' to ichekeia: “I kiane se' ki,
e' merdaé se' a Jehova kébata a.”

15-16 Jehova biydchokwak bua'ie e' to
Abraham ska kié k4 jai a ta ichéito ia:

—]Jehovatdiché: ‘Buaé be'to ye' dalodieke,
be' ala ekol &, e' méttsabo ye' a. 17 E' kueki
ye' er buaé choraé be' a taié. Be' aleripa
aloweraéyo taié wes békwo tso' taié ka jal a
es, wes ttsa'wo tso' taié dayé kkomik es. Nies
ie'pa e' aloraka ibolOkpa ki kekraé. 18 Be' to
ye' ttd daloié, e' kueki be' aleripa batamik
ye' er buaé choraé ka ulitane wakpa a.’

19 Eta Abraham biteane wé ikane
mésopa atéat ee ta imiyal seraa fiita dOmine
Beerseba wé ie' serke ee.

Nahor ala'r
20-23 E' ukuoki ta biyd debitu Abraham ki
toie' élkie Nahor, e’ alakol kie Milca, e' ala'r
de pakol (8). E' ala ko'k kié Uz. Imalepa kiée
dor Buz, Quemuel, e' dor Aram yé, Quésed,
Hé';\zc’), Pildas, Idlaf ena Betuel e' dor Rebeca

24 Nahor alakol ska tso' kié Reuma, e' ta
ie' ala'r kéka tkél. E'pa kie dor Teba, Gaham,
Tahas, ena Maaca.

23
Sara blénewa

IMik Sarakiduastso' cien eyok ki dabom
boyok ki kul (127), 2 eta ie' blénewa ka kie
Quiriat-arba ate Canaén ee. Nies ké e' kié
Hebron. Abraham schone €' ieitséito siaré.
3Te' tkér idéutd nu o'mik e' ' kéka ta imia
ttok hititawakpa ta, ta ichéito ie'pa a:

4 —FEré ye' dor kd kua'ki wak serke a'
shua e' &, eré ka watau fia poie ye' déuto
blowa.

5]e'pa to iiuté:

6 —A kéképa, be' we'ike sa' to, sa' ttd ttso.
Sa' a ta be' dor kéképa tai€ e' serke sa' shua.
E'kueki be' déutd nu blé sa' po bua'ie ese a.
Sa' ulitane ké to ichepa be' a to ké iblar sa'
po a.

71e' e' duéka ie'pa worki ta ie' e' tkéwa
kuché ki ie'pa dal6iok 8 ta ichéitt ie'pa a:

—Moki a' ki ikiane t6 ye' déutd nu
bléway0 ie a' ka a, e' ta wém kié Efron dor

Sohar ala, e' a ichd 9 to dkuk tso' ie' ka kko
a kie Macpela e' watauttsa ye' a ye' yamipa
poie. Ye' to ipatuemi ie' a kos itue ekké. Es
akuk e' ate ye'ula a a' shua.

10Eta Efron dor hititawak e' tkérfiak ie'pa
shua, e' to Abraham iuté daréré as iyamipa
ena kos daparke ka e' wékko a e'pa to ittd
ttsoO. Ie' to iché Abraham a:

11 —A kékeépa, ké ye' t6 akuk watuepa be'
a. Ka e' fiies akuk tso' ia, e' kakmekeyo be' a
é. Ye' yamipa kos tso'ie e'pa to ye' ttd ttsé to
ka e' kakméyo be' a. Be' déutd nu blo ee.

12 Eré Abraham e' tkéwane kuché ki ka
e' wakpa workj 13 ta ichéito ie' a sulitane
wWOrki:

—Ye' ttd ttsé. Be' pableyo to ka e' ské
klo'u ye' ula a. E' ukudki ye' déutd nu
blekeway0.

14Te' to iiuté:

15 —A Kkéképa, ye' ttd ttsdé. K4 e' ské dor
inukol womule doka cien tkéyodk (400), eré
inukol ekke é, ké e' ki se' tkinuk. Be' déuto
nu blo ee.

16 Eta kos ie' t0 ka ské ché imalepa
worki €' mene buaé Abraham a, ekkeé
patuéttsaitd.” 17-18 Es Efrén ka tso' Macpela
ate Mamré diwo tskirke e' éka e' de Abra-
ham ula a iakuk ta ena kal tso' kos iki e' ta.
Hititawak ena sulitane dami ka e' wékko a
e'pa kos dor ka tone e' ttekolpa.

19 E' ukuoki ta, Abraham t6 idéutd nu
bléwa akuk tuéito Macpela ee. Ka e' ate
Mamré ate Canaan e' o'mik tsinet (Mamré
kie fies Hebroén). 20 K3 e' watuéttsa ie' a hi-
titawak to. Es ka e' ena dkuk e' de Abraham
ula a iyamipa poie.

24

Abraham to alakél yulok patké Isaac a

1 Abraham dewa kéképalaie. Ie' a Jehova
er buaé ché iyi ulitane wa. 2 Ka et ta ie'
to ikané meéso kibi kié. E' dor ie' iyi kos €'
kueblu. Ie' to iché ia:

—Be' ula muwa ye' tu' dikia iwa kka-
choie to mokiikiekey0 be' a e’ waweraébo.
3Jehova dor kd jai ena kd i' e' KEkol e' worki
be' tté mu ye' a mokié to ye' ala ké kar
senukwa Canaan je se' serke e' alékolpa ta.
4Be' ya ka wé ye' manét ee, eta ee alakol

yuld ekol ye' yamipa shua senukwa ye' ala
ta

SIe'to iiuté:

—D0' alakol ké bitu ye' ta, e' ta ¢wes ye'
iwemi? ¢Buaé idir be' a to be' ala mi' ye' wa
do wé be' manét ee?

6Te' iiuté:

—ijAu, k& ye' ala tsarmi ee! 7 Jehova
dor ka jai Kékol, e' to ye' yé'ttsa ye' yé u
a ena ye' yamipa ka a. Ie' to itte me'
ye' a to ka i' meraéitd ye' aleripa a. Ie’
to ibiyochokwak patkeraé be' kimuk alakol
tsukbitu ye' yakie. 8 Alakol ké shkak be' ta,
e' ta ké be' tkinuk. K& be' kane iska yulok.
Eré ké ye' ala tsarmi ee.

9 Eta ikané méso ula méwa ie' tu' dikia
ta itté mé ia t6 iweraé wes iuk patkéito
es. 10 E' ukuoki ta ie' to iwokir iyi kos
bua'bua, ese shté tsemi kakme. Ekkeé
kos payuéito iyiwak kié kameio e' ki doka
dabop. Eta ie' mia iyiwak wéttsé tkoro
Nahor ate Mesopotamia ee. 11 Mik ie' demi
tsinet Nahor, eta ka tuirketke. Diwo6 ekkeé
takae'alékolpami'ke di' tsuk. E'wOshataie'
de di' tum biule e' kkOmik ta ikameio kéito
e' tulokser enuk ee. 12 Eta ie' to iché Skékol
a: “A Jehova, be' dor ye' wokir Abraham
e' Kekol. Ye' kimu i'fie fies er buaé chd
ye' wokir a. 13 e di' tum biule o'mik ye'e'
tsukeat bérbér é ka i' busipa tso' di' tsuk e
dalewa. 14 Kaw6 mu fia t6 wéne €Kk a ye'
iché: ‘Be' kakd' 6wa ye' a di' kakmu yée’,
as e' to ye' iutd: ‘Be' di' yo fiies be' kameio
a ikakmekeyd.” Es ye' éna iane to e' ék
shushté be' to Isaac a alakolie. Es ye' wa
ijchermi to be' er bua' ché ye' wokir a.”

15 Eta kam 1 chekeito e' or, eta ie' isué
alakol datse ekol kako' bune kuli' ki di'
tsoie. E' dor Rebeca, ie' dor wém kie Betuel
e' ala busi. Betuel mi dor Milca ena iyé dor
Nahor. Nahor dor Abraham él. 16 Rebeca
dor busi buaala kam iser wém ta. Ie' mia
dottsa di' tum biule e’ aikakod' wa iok. 17 Mik
imitke eta Abraham kane méso tunemi itoki
taichéia:

—Be' we'ikey0, di' dami be' wa e' kakmu
faye.

18Te' t0 iiuté,

—A kéképa, be' di' yo.

* 23:16 Es ie'pa woblar iyi watauk fil a. Eré Efron té iché t6 ké e' kakméité Abraham a eré e' ké yéne. Nies e’ ane
Abraham éna, e' kueki ie' td Efrén patué béré kos Efrdn ie’ a iché ekké.

E' bet ie' kako' éwa klo'wéwa ula a ta di'
méit6 ia ye. 19 Mik ie' di'yé one ta Rebeca to
ichéia:

—Ye' mi di' tsuk fiies me be' kameio a.

20 Bet ikako' wa ka'wéitéo wé iyiwak
di'yoke e' a ta imi di' ki tsuk iyiwak a. Es
iwéitdo kameio ulitane a. 21 E' dalewa Abra-
ham kane méso tso' isauk béré, wa dor to
ie' ki ikiane jchenowa yésyésé to Jehova to
ie' kimeé 1 dalérmik ie' shko e' wa as idottsa
buaé 6 au. 22 Mik kameio di'yé one, eta ie'
to ula'tsio su es dor gramo terol ese tkéwa
busi yik a. Nies ulaio méit6 bot, e' es dor
cien gramos tsata. 23 Eta ie' to iché ia:

—Be' we'ikéy0, ichd fia ¢Yi ala busi be'
dor? ¢Ye' chdomi i'fie nafiewe be' yé u a
kapokro ye' kane mésopa ta?

24Te' iiuté:

—Ye' dor Betuel ala busi, e' dor Milca ena
Nahor ala wém. 25Sa’' u a a' chOmi. Nies a'
kameio a chke tso'.

26 Eta Abraham kané méso e' tkéwa kuché
ki Jehova dal6iok 27 ta ichéito: “Jehova dor
ye' wokir Abraham e' Kékol. E' kikokka
ye' tso'. Kekraé ie' t0 ye' wokir Abraham
kimeke buaé. Kekraé ie' er buaé choke ye'
wokir a. [e' wa ye' debitu buaé fiala ki do ie
ye' wOkir yamipa u a. E' kueki ikikekayd.”

28 Rebeca tunemi shkalalaé imi u a i kos
tka ie' ta e' pakok. 29-30 Je' aké kié Labdn,
e' to ula'tsio sué ena ulaio sué ikuta ula
a. Nies i ché Abraham kane méso to e' tté
ttséitd. E' kueki ie' bitea ifialetsuk di' tum
biule a. Ie' de Abraham kane méso ska' e’
tso'ia ikameio ta di' tum biule ska'. 31 Eta
Laban to iché ia:

—]Jehova tso' be' ta buaé. jMishka ye' ska'!
iWes be' e' tsukeat u'rki? Ye' u kanewétke
be' a fiies kameio a.

32 Es Abraham kaneé méso bitea ie' ta. Ee
ie' to dali tso' kameio Ki e' éwa ta itiéitod. E'
ukuoki ta ie' wa di' debitu Abraham kane
méso a ena iwapiepa a kld skuoie.

33 Mik ie'pa t6 itié, eta Abraham kane
méso to iché:

—Ke@& ye' chkdpa kam ye' to i6k ye' debitu
e'wa pakd a' a eta.

Laban to iiuté:

—E'maichd. ;I doriwa?

34Te't0 iché:

—Ye' dor Abraham kane méso. 35 Jehova
to ikimé taié. Ie' t0 iblu'wé taié. Obeja,
baka, orochka, inukdlchka, kane mésopa
Weépa ena alakolpa, kameio ena burro, e'
kos méitd ia taié. 36 Nies ilakol Sara e' td
ala mé ia ekdl wak wém ikénewatke eta. I
kos tso' ye' wokir wa e' méit6 ila a. 37 Ie'
to ye' ké tte muk ie' a. Ye' a ichéitd: ‘Ye'
ala ké kar senukwa Canaan we¢ ye' serke
e' alékolpa ta. 38 Be' yu wé ye' yépa tso'
ee ta alakol yuld ekol ye' yakie ye' ditséwd
shua.’ 39 Ye' t6 iiuté: ‘A ye' wokir Abraham,
¢d0' alakol ké bitu ye' ta?” 40 Ie' to ye' iuté:
‘Kekraé ye' serke buaé Jehova woa, e' kueki
ie' t0 ibiyochOkwak patkeraé be' ta as be'
kawo tkd buaé fala Ki, fiies as alakol kubo
ye' yakie ye' yamipa ye' yé wa e'pa shua.
41Eré ye' yamipa ké éna ila busi patkak be'
ta, e' ta ké be' tkinuk. Ké i tté ta'ia be' ki.’

42-44«E' kueki ye' debitu i'fie di' tum biule
ska'. Ee ye' t0 ikié Jehova dor ye' wokir
Abraham e' Kékol e' a: ‘td moki be' ye'
kimeke alakol yulok ye' wokir Abraham
yakie, €' ta as e' bitu ye' ska' ie di' tum biule
ska'. Mikye't0ie'a di' kak kié, eta as imuit0
ye' a ena ichditd: Nies ye' t6 be' kameio a
ikakmeke. Esye'isuémito alakol e’ shushté
be' t6 ye' wokir yakie” 4> Mik e' chekeyd e
erketke, eta ye' isué t0 Rebeca datse ikako'
bune ikuli' ki. 46 Mik ie' di' yinetke eta ye'
toie'aiché: ‘Be' we'ikéyo, di' dami be'wa e
kakmuhaye. E'betikako' éwait0 ta ichéito:
‘Be' di' y8. Nies imekeyo be' kameio a.” Ie'
ye'a di' mé fiies ye' kameio a. 47 E' ukuokj ta
ye' to ie' a ichaké: ‘¢Yi ala busi be' dor? Ie'
iiuté: ‘Ye' dor Betuel ala busi e' dor Nahor
ena Milca ala’ Eta ula'tsio su e' tkéway0
iyik a ena ulaio tkéwayo bot iula a. 48 E'
ukuoki ta ye' e' tkéwa kuché ki ta Jehova
daloiéyo. Ie' dOr ye' wokir Abraham e' Kékol
e' kikékayo. Ie' wa ye' debitu buaé yésyésé
busi shukititd ye' wokir yamipa shua ila a
e' ska'. 499 Es ¢a' er buaé choke ye' wokir a?
¢A' e’ choke ikimuk er bua' wa? Ichd fiai' ta
yésyésé ima a' to iche, es ye' éna iarmi to 1
wemiyo.”

S0Eta Laban ena Betuel e'pa to iiuté:

—E'ma i' kos debitu Jehova ttd wa. E'
kueki ké wes sa' a1 onuk. Keé sa' a1

yénuk yés. 511' Rebeca. Itsumi be' wokir a
senukwa ila ta wes Jehova ki ikiane es.

52 Mik Abraham kané méso to tte e' ttsé,
eta ie' e' tkéwa kuché ki iwotsa méwa iyok
ki Jehova dalo6iok. 53 E' ukudki ta ie' to iyi
yOule orochka wa ena inukdlchka wa fiies
datsi' bua'bua e' taié yélur méito Rebeca a.
Nies ie' t6 ikakmé Rebeca aké a ena imi a.
54E'ukudkjtaie' enaiwapiepachké di'yé ta
ikapere ee. Bule es ta itimerak ta Abraham
kané méso to iché:

—Ye' miane ye' wokir ska'.

55 Eré Rebeca aké ena imi e'pa to iché ia:

—Rebeca ké tsarmi bet. Kawo mu ie'a as
ie' e' tsuat sa' ta ka dabop, e' wa wé' be' wa
imi'mi.

56 Eré ie' to iché ie'pa a:

—Ke@& ye' wokl0'ukia a' td. Jehova to ye'
kimé as i kos dottsa buaé ye' a. E' kueki ye'
démi ye' wokir u a.

57]e'pa to iiuté:

—Sa' mi Rebeca kiok chake ¢ima
ichemiitd?

58 Eta Rebeca kiérakit6 ta ichakérakito ia:

—A Rebeca ¢be' shkak wém i' ta?

Ie' to iiuté:

—T86.

59 Es ie'pa to Rebeca ena alakol tso' ie'
kkod'nuk kekraé e'pa a kawo mé as imi'rak.
Nies Abraham kané méso ena iwapiepa kos
e'pa a kaw0 mérakitd as imi'rak. 60 Ie'pa
mitke ta Rebeca yamipa er buaé ché ie' a
ttei' wa:

“A sa' yami,
As be' alor taié shuteé.
As be' aleripa e' aldka iboldkpa kos ki.”

61 Eta Rebeca ena ikané mésopa e' tuléka
ie'pa kameio ki ta imiyal Abraham kane
méso itoki.

62 E' kéwo ska' ta Isaac serke Négueb wé
di' tum biule tso' kie “Skékol tso' e' to ye'
sueke” ee, e' dene iyé ska'. 63 Tsali ta Isaac
e' yéttsa shkok kabikeitsorami. E' wosha ta
ie' isué to kameio datse tseé. 64 E' wOsha
Rebeca to ie' sué fiies ta ie' €' éwa kameio Ki.
65 Rebeca t0 ichaké Abraham kané méso a:

—:Wém doa wi se' kke, e’ dor yi?

Ie' iiuté:

—E' dor ye' wokir Isaac.

Eta Rebeca w0 pabakéwa datsi'tak wa.

66 Abraham kane mésotoikostkaie'tae'
pakeé Isaac a. 67 E' ukudki ta Rebeca mitser
Isaac wa imi Sara blénewa e' u a. Es Isaac
senéwa ie' ta. Isaac éna Rebeca dalér taié,
esie' er pabléne imi blénewa e’ kueki.

25

Abraham ena Quetura e'pa aleripa

1 Abraham alakol ské tséwa kie Que-
turd. 2Ie' ala'r kéka Abraham ta wépa doka
terdl. E'pa kié dor Zimran, Jocsan, Medan,
Madidn, Isbac ena Suah. 3 Jocsan dor Seba
ena Dedan, e'pa yé. Dedan aleripa e'
ditséwo doka manial kie asurwak, letuswak
ena leumwak. 4 Madian ala'r wépa kie Efa,
Efer, Hanoc, Abida ena Eldad. E'pa kos dor
Quetura aleripa.

5-6 ] kos tso' Abraham wa e' ate Isaac ula
a. Eré kam Abraham dudwa, e' yoki ie'
to 1yi kakmé ilakolpa malepa ala'r a. Ie'pa
patkémiitd senuk ka banet ate diwo tskirke
e' éka kamié as ké iku'rak Isaac ska' tsinet.

Abraham blénewa

7 Abraham sene' duas cien eyok ki
dabom kulyok ki skel (175) seraa 8 eta
iblénewa buaé ikénewatke ké weine siaré.
Es ie' michoé idéutOpa itoki. 9-10Ila'r Isaac
ena Ismael e'pa t6 inu blé ilakol Sara po
e' o'mik akuk kié Macpeld ee. Akuk e' ate
Mamré diwo tskirke e' wa. Ka e' bak
hititawak kie Efron dor Séhar ala e' ula a.
K4 e' wato'ttsa hititawak t6 Abraham a.
11 Abraham blénewa, e' ukuoki ta Skékol er
buaé ché Isaaca. Ie'e' tséat senuk tsinet di'
tum biule kié “Skékol tso', e' ye' sueke” ee.

Ismael ala’r .
12Ismael dor Abraham ala Agar ta. Agar

dor Abraham alakol Sara, e' kané méso €'
dor egiptowak. Ikké dor Ismael ala'r e'pa
kie 13 wes ikunerak es: Nebaiot, e' dor
ila tsa. E'itoki Quedar, Adbeel, Mibsam,
14 Mismd, Dumad, Masd, 15 Hadar, Tema4,
Jetur, Nafis ena ibata kié Quedma. 16 E'pa
kos dor Ismael ala'r doka dabom eydk ki bol
(12). Ie'pa ka kiérak iwakpa kié wa. Ie'pa
kos dor iwakpa ka wokirpa.

17 Ismael ki duas de cien eyok ki dabom
mafayOk ki kul (137) ta iblénewa. Es ie'
michoé idéutdpa itoki. 18 Ie' aleripa mia
senuk Havila ena Sur e' shusha. K4 e' ate

Egipto woshaé Asiria fialé kke. Ie'pa serke
ee banet Abraham aleripa malepa yoki.

Jacob ena Esau kune

19 Tte i' dor Isaac dor Abraham ala, e'
pake. 20Tsaac ki duas de dabom tkéyok (40)
ta isenéwa Rebeca ta. Rebeca dor Betuel e’
ala busi ena Laban kuta. Ie'pa dor arame-
owak serke kda kié Padan-aram ee. 21 Rebeca
ké do alaé. E'kueki Isaac to Jehova a ikié as
Rebeca dd alaé. Jehova toittd ttsé ta Rebeca
duneka e' wakpa dor kld. 22 Eré klopa
Nippoke taié ie' shua. E' kueki ie' ibikeitsé:
“Ye' weirke 1' es, e'ma ¢i6k ye' sermiia?” E'
kueki ie' mia iwa chakok Jehova a. 23 E' t0
ie'aiché:

“Be' shua ala'r tso' bol.

Mik ie'pa de kéchke, eta ikibi €k dOraé itsirla
kane mésoie.

Ie'pa aleripa doraé ka bot fil bolokpa ese
wakpa.

Itsirla aleripa doraé diché kibiie ikibi
aleripa tsata.

E' kueki ie'pa hippémitke kam ikur e’ yoki.”

24 Rebeca kéwo de, eta klopa kune wépa.
25Tkewe 8k kune e'tsa dor mashmash ipako
shamamaé. Ie' kié mékaitd Esat.™ 26 Ala tsa
kune e' kloulewa i€l tsirla wa iklo kanifiak
a iula et wa. E'Kkueki ikié mékaito Jacob.t
Mik Rebeca klopa kune eta Isaac ki duas
tso' dabom terydk (60).

Iyé wa 1 tso' mekeat Esau a e’ kéwo
watuéttsaito

27Klopa kibinetke. Esat dor yéria poé. Ie'
wObats0O sulu yéble wa. Eré iél Jacob, e' ké
dor es. Ie' serke béré. Ie' wobatso senuk u a
&. 28 Iyiwak kafiiru tteke Esau t6 e' chka wa
Isaac wobatso sulué. E' kueki Isaac ki Esau
kiar kibiie Jacob tsata. Eré Rebeca ki Jacob
kiar kibiie Esau tsata.

29K4 et ta Jacob tso' ulok. E' dalewa Esau
debitu shtrinewa taié datse kaiiika. 30 Ie'
ichéJacob a:

—Be' we'ikey0, 1 alé be' to mat se kakmu
ye'a fie. Sulu ye' dué bli wa. E' kueki Esau
kié Edomf fiies.

31Jacob to iiuté:

23 Génesis 26:9

—Keweie 1 mekeat se' yé to be' a be' dor
ila kibi e' kueki, e' kéwo muttsa ye' a chko i'
skéie.

32Esau to iché:

—Ye' tteke bli t0 dO' e' to ye' ttéwa, e'ta 1
mekeat se' yé to ye' a ¢lie bua' e' dor ye' a?

33Jacob to iki ché ia:

—I' ta be' tté mu ye' a to moki be' td ye' a
imeke.

Eta Esau to itte mé Jacob a yésyésé Skékol
woOa. Es 1 mekeat iyé t0 ie' a, e' kéwo
méttsaitd Jacob a. 34Jacob t6 chkd mé ia
pan ta. Mik Esau chké gne di' yé one, ta ie'
e'kékataimia. Ie' dorila kibi e'ula a iyi bua'
kéwo tso', e' ké ki ie' tkine yés.

26

Isaac mig Guerar

1E'kéwo ska' ta ketba ane taié ka e' kos ki
wes ibak Abraham kéwo ska'ta es. E' kueki
Isaac mia Guerar wé filisteowak blu serke
kie Abimélec ee. 2Ee Jehova e' kkaché ie' a
ta ichéitod ia: “Ké& be' minuk Egipto. Be' ¢’
tsuat wé ye' be' a iché ee. 3 Be' senuia kd
1' ki. Ye' tso' be' ta. Ye' er buaé choraé be'
a. Ka i' kos meraéyo be' a fiies be' aleripa a.
Es ye' tte muke be' a wes kewe ime'yo be'
yé Abraham a es. 4Be' aleripa aloweraéyo
taié wes békwo tso' taié es. Ka i' kos meray0
be' aleripa a. Nies ie'pa batamik ye' er buaé
choraé ka ulitane wakpa a. 5 Abraham t6
ye' tte kos e'iuté' buaé. Tte mé ye'toie'a e’
kos blé' buaéie' to e' kueki ye' to tte buaé e’
meke be' a fiies.”

6 Isaac e' tséat senuk Guerar. 7 K4 e’
wakpa to Isaac a ichaké: “sRebeca dor be'
yaie?” Eré ie' suane ichok: “Ie' dor ye'
alakol.” E'kueki ie'iché: “Ie' dor ye' kuta.”
Ie' t0 ibikeitsé t0 ka e’ wépa to ie' ttewami
ilakol buaala kueki.

8 Isaac ki ka de taié ee. Ka et ta, ka e’
blu kié Abimélec, e' to isué ukko tsitsir a to
Isaac tso' ilakol Rebeca pefiuk. 9 Bet itsuk
patkémiitd ta ichéito ia:

—:Moki to alakdl se dor be' alakol? (I
kueki be' to iyé' kuaé to ie' dor be' kuta?

Isaac to iiuté:

* 25:25 Esat: Esat kié fiies Seir. Hebreoie Seir wa kiane ché pakd. Génesis 36.8 sau. T 25:26 Jacob: Hebreoie s'kie

e'wa kiane che s'kld kanifiak.

i 25:30 Edom: Hebreoie s'kié e' wa kiane ché mat.

—Ye'ibikeitsé to isalema a' ye' ttewami ie'
kueki.

10Eré Abimélec t0 iché ia:

—.I kueki i' wamblébo sa' ta? Tsir eta
weém wele senéwa ie' ta, e' ta iekke ta be' to
sa' ké 1 sulu wamblok Skékol woa.

11 Abimélec t6 iché sulitane a:

—A' isie t0 Isaac tsiriwé o ilakol tsiriwé,
e'ta e' tterawa.

12 Duas e' wa Isaac t6 dali kuatké, wa
woOne buaé, Jehova er buaé ché ie' a e’
kueki. 131Ie' de iyi blu taié. Taié iyi tso'
ie' wa. 14Ie' wa obeja ena baka tso' taié.
Nies kané mésopa tso' taié ie' wa. E' kueki
filisteowak er ttsé'r sulué ie' ki. 15 E' kueki
ie'pa to di' tum bi' iyé Abraham e' kane
mésopa t0, e' kos wotéwa iyok wa. 16 Bata
ekkeé ta Abimélec to iché Isaac a:

—Be' yOne 1yi blu' taié€ sa' tsata, e' kueki
jbe' yushkal!

17Eta Isaac mia senuk Guerar kakkue Kki.
18Ee di' tum bi'iyé to, e' woté'wa filisteowak
to iyé blénewa ukudki ta, e' kos biéneito ta
ikie mékaitd wes iyé t6 ime'ka es. 19 K3 et
ta ie' kané mésopa tso' di' tum biodk ka e' ki,
etaie'patd di' tum a di' tuOkeka taié ese kué
et. 20 Eré ka e' obeja kkd'nukwakpa debitu
Nippok Isaac obeja kko'nukwakpa ta. Ie'pa
to iché to di' tum e' dor ie'pa icha. E' kueki
Isaac to di' tum biule e' kié méka “Nippok.”
21 E' ukuoki ta Isaac kane mésopa di' tum
ska bié et, e' ki iska fiippérak. E'kueki di'
tum biule e' kié mékaitod “Se' il bolok.”

22 Te' mia kamié ka e' ki, ee di' tum ska
biéito et. E' ké ki ifii bunerak. Ie' iché:
“I'fie ta Jehova to ka bua' mé se' a wé' ta se'
serdaé buaé.” E'kueki k4 e'kie mékaitod “Ka
tso' taié se'a.”

23 E' ukuoki ta ie' mia Beerseba.
nafiewe Jehova de ie' ska' ta ichéito ia:

24

“Ye' dOr be' yé Abraham e’ Kékol.

Ye' tso' be' ta, e' kueki ké be' suanuk.

Abraham dor ye' kané meéso e' dalérmik ye'
er buaé choraé be' a,

fies be' aleripa aloweraéyo taié.”

25 Ee Isaac to ak kataté et ka'ie iyiwak
jchoie Jehova daldioie. Ee ie' sené ta ikane
mésopa to di' tum bié et ee.

Isaac ena Abimélec kawo mé fii a

26 K4 et ta, Abimélec datse Guerar debitu
ttok Isaac ta. Iyamipa debitu bolie' ta. Ekol
kié Ahuzat. 1ékol kié Ficol. E' dor Abimélec
NippOkwakpa wokir. 27 Isaac to iché ia:

—A' éna ye' ar sulué. A' ye' yO'shkar a' ka
ki. Eta ¢i6k a' do ye' ska'?

28 Je'pa to iiuté:

—Sa' isué to Jehova tso' be' ta. E' kueki
sa' bitea be' a ichok t6 kawo muwaso fita.
29 Sa' ké wa be' tsirioule 1 wa. Kekraé sa' to
be' kimé. Mik be' manetwa, eta sa' ké wa 1
tté ku' a' ki. I'fie ta iwénewa t0 be' a Jehova
er buaé choke taié. E' kueki be' tte mu sa' a
to be' ké t6 1 sulu wamblepa sa' ki.

30 Eta Isaac to kawo buaé tko'wé ie'pa ta,
chke wa di'ye wa. 31 Bule es bla'mi ta ie'pa
to ikawo mé fii a to ké fippoiarak. E' ukudki
taie'pa e’ chéatfil a er bua' wa.

32E'diwo sha ta Isaac kané mésopatso' di'
biok, e'pa wa ibiy6 de to sa' di' kué. 331e' to
di' e' kié méka Seba.™ E' kueki i'fie ta k4 e
kieia Beerseba.

34Mik Esau ki duas de dabom tkéyok (40),
eta ie' senéwa alakolpa bol ta. Ekol kie Judit
e' yé kie Beeri, e' dor hititawak. Iékol kiée
Basemat e'yékié Elon, e' dor hititawak fiies.
35 Alakolpa bol e'pa to Isaac ena Rebeca
eriawéka tsiriwéka taiée.

27

Isaac er buaé ché Jacob ena Esau a

1 Isaac dewa kéképalatke. Ie' ké wobla
waweéria. Ka et ta ila kibi Esau e' kiéit0 ta
ichéito ia:

—jA ala!

Esau to iiuté:

—A yéwo, ¢17

2Eta Isaacichéia:

—Be' t0 isué to ye' kénewatke do' wekké
aleé ta ye' dudwa. 3 E' kueki ye'